
«Իրական աշխատանք իրական աշխատավարձով իրական աշխարհում»
Տեսլական
Հնարավորությունների տրամադրում մտավոր հետամնացությամբ և զարգացման խանգարումներով կալիֆորնիացիներին՝ մրցակցային ներառական զբաղվածությանը պատրաստվելու և մասնակցելու համար:

«…երբեք չես իմանա, թե արդյոք մեկը կարող է վազել գնդակով, եթե գնդակը երբեք չես փոխանցել նրան»:
Բիզնես Գործընկեր – Կալիֆորնիայի «CIE Բիզնես Փարթներ» ֆորում, օգոստոսի 31, 2015թ.

Կալիֆորնիայի Մրցակցային ներառական զբաղվածության հայեցակարգ փոփոխությունների ընդհանուր նկարագրի համար
Նախաձեռնողական միջգերատեսչական ծրագիրը, այսուհետ` «Հայեցակարգ», ստեղծվել է Կալիֆորնիայի Կրթության դեպարտամենտի (California Department of Education - CDE), Կալիֆորնիայի Աշխատունակության վերականգնման դեպարտամենտի (California Department of Rehabilitation - DOR) և Կալիֆորնիայի Զարգացման խանգարումներով անձանց սոցիալական ապահովության ծառայությունների դեպարտամենտի (California Department of Developmental Services - DDS) ներկայացուցիչների կողմից՝ հետագա հինգ տարիների ընթացքում մտավոր հետամնացություն և զարգացման խանգարումներ (intellectual disabilities and developmental disabilities - ID/DD) ունեցող անձանց համար մրցակցային ներառական զբաղվածության (competitive integrated employment - CIE) հնարավորությունները մեծացնելու ուղիները համատեղ սահմանելու նպատակով: Հաշմանդամություն ունեցող անձանց կրթության ապահովման մասին օրենքն (Individuals with Disabilities Education Act - IDEA) աջակցում է չափահաս դարձող աշակերտների կրթության, զբաղվածության և անկախ ապրելակերպի խթանման գործընթացին: 1973թ. ընդունված Հաշմանդամների վերականգնման մասին դաշնային օրենքը, որը փոխարինվել է 2014թ. ընդունված Աշխատուժի զարգացման նորարարական մոտեցումների և հնարավորությունների մասին օրենքով (Workforce Innovation and Opportunity Act - WIOA), նպատակ ունի խրախուսել հաշմանդամություն ունեցող անձանց՝ առավելագույնի հասցնելու նրանց աշխատանքային զբաղվածությունը, տնտեսական ինքնուրույնությունը, անկախությունը և հասարակության մեջ նրանց ընդգրկումը և ինտեգրումը: Յուրաքանչյուր անձի աշխատանքային առավելագույն ներուժը և աշխատանքային նպատակները կսահմանվեն անձի կարիքների բավարարմանն ուղղված պլանավորման գործընթացի միջոցով: CIE ունեցող յուրաքանչյուր անհատի կարիքների բավարարմանն ուղղված ծրագիրը, եթե ընտրվել է այդպես, կներառի ծառայություններ այն միջավայրում, որն ինտեգրված է ավելի մեծ համայնքում և ապահովում է լիարժեք կապ ավելի մեծ համայնքի հետ (համաձայն Տնային և համայնքահեն ծառայությունների մասին դաշնային կանոնակարգի (Home and Community-Based Services - HCBS)):
Օգտագործելով բոլոր երեք դեպարտամենտների կողմից ընդունված անձի կարիքների բավարարմանն ուղղված պլանավորման մոտեցումը՝ Հայեցակարգը մշակվել է նկարագրելու նորարարությունը, արդյունավետ և հնարավոր մեթոդները՝ անհատի ճանապարհը դեպի CIE հարթելու համար:
Կարողությունները զարգացնելու և քաղաքականության փոփոխություն խթանելու նպատակով՝ Հայեցակարգը կենտրոնանում է դեպի CIE տանող կարիերայի զարգացման հինգ հիմնարար ուղիների վրա. անցումային շրջանի ծառայություններ, չափահասների ճանապարհ դեպի զբաղվածություն, հետմիջնակարգ կրթություն, աջակցված աշխատանքի տեղավորման ծառայություններ, անհատականացված աշխատանքի տեղավորում և աշխատանքի տեղավորման աջակցության այլ ձևեր, բիզնես-գործընկերոջ ներգրավում:
«Միասին մենք ավելի լավն ենք, քան երբ մենակ ենք...»
Ծառայություն մատուցող - Կալիֆորնիայի CIE-ի շահառուների ֆորում, մայիսի 15, 2015թ.

Առաջին բաժինը ներկայացնում է Հայեցակարգը, մանրամասն նկարագրում է նպատակները և քննարկում դրա մշակման գործընթացը: Բացի այդ, այս բաժնում մեկնաբանվում է Փոխըմբռնման հուշագիրը (ՓՀ), որն ամրագրում է Հայեցակարգի մշակման գործընթացում ընդգրկվելու մասին երեք դեպարտամենտների միջև ձեռք բերված համաձայնությունը: 
Երկրորդ բաժինը ներկայացնում է յուրաքանչյուր դեպարտամենտի ծառայությունների տրամադրման համակարգի համառոտ նկարագիրը՝ ներառյալ նրանց համապատասխանության չափորոշիչները և նրանց կողմից սպասարկվող բնակչությունը: Յուրաքանչյուր դեպարտամենտի աշխատանքի սկզբունքները հասկանալը կարևոր է Հայեցակարգի մշակման և իրագործման համար:
Երրորդ բաժինն ամփոփում է ընթացիկ նախաձեռնությունները և համագործակցությունները տեղական, նահանգային և ազգային մակարդակով, որոնք ապացուցել են իրենց հաջողությունը մտավոր հետամնացություն և զարգացման խանգարումներ ունեցող անձանց համար CIE-ին պատրաստվելու և դրանում ներգրավվելու ընդլայնված հնարավորությունների աջակցության գործում: Հայեցակարգը նկարագրում է այս ընթացիկ հաջողությունները` որպես առաջին մի քանի օրինակելի, արդյունավետ և նորահայտ («Triple E») գործելակերպեր, որոնք կարող են առկա ռեսուրսների օգտագործմամբ կիրառվել ողջ նահանգի տարածքում:
Չորրորդ բաժինը նկարագրում է «կենտրոնացումը փոփոխության վրա»: Այս բաժինը ներկայացնում է յուրաքանչյուր նպատակի առաջադրանքները, թիրախային արդյունքները և ռազմավարությունները: Այն նաև ներկայացնում է երկու փուլի բաժանված գործողությունները, որոնք կօգնեն իրագործելու նպատակներից յուրաքանչյուրը:
Հինգերորդ բաժինը ներկայացնում է ծրագրի բարձր մակարդակով իրականացման ժամանակացույցը: Հայեցակարգի նպատակները հաջողությամբ իրագործելու համար երեք դեպարտամենտներն ստանձնել են Հայեցակարգի իրականացման պարտավորություն: Յուրաքանչյուր դեպարտամենտի ներկայացուցիչներից կազմված հանձնաժողովը կօգնի նույնականացնել Հայեցակարգի իրականացմանն աջակցող ռեսուրսներին ու աշխատանքային խմբերին և կունենա պարբերական հանդիպումներ՝ իրականացման ընթացքին հետևելու համար: 
Այս Հայեցակարգը պարունակում է կոնկրետ առաջարկություններ, որոնք դեպարտամենտներին կուղղորդեն հաջորդ հինգ տարիների ընթացքում և կշեշտադրեն համագործակցությունը թե՛ նահանգային, թե՛ տեղական մակարդակներում՝ յուրաքանչյուր անձին CIE-ի ճանապարհին աջակցելու համար: 
Դեպարտամենտները կհետևեն մշակված ռազմավարությունների ու գործողությունների արդյունավետությանը: Տվյալներն էլեկտրոնային եղանակով տարեկան կտրվածքով կհրապարակվեն Զբաղվածության տվյալների տեղեկատվական հարթակում և CIE-ի կայքէջում և կներառեն ծրագրի առաջընթացի գնահատումը և առաջարկվող հետագա քայլերը՝ շահառուների մասնակցությամբ:

Կալիֆորնիայի նահանգը պատմական քայլ է կատարել CIE-ի հնարավորությունները մտավոր հետամնացություն և զարգացման խանգարումներ ունեցող անձանց համար մեծացնելու ուղղությամբ: CDE-ը, DOR-ը և DDS-ը համատեղ աշխատանքի արդյունքում, առկա ռեսուրսների օգտագործմամբ, ստեղծել են նախաձեռնողական միջգերատեսչական ծրագիր՝[footnoteRef:1] մտավոր հետամնացություն և զարգացման խանգարումներ ունեցող անձանց համար CIE-ին պատրաստվելու և նրանում ընդգրկվելու հնարավորությունները մեծացնելու, նվազագույն աշխատավարձից էլ ցածր վարձատրվող աշխատանքների վրա հույսը դնելու միտումը և առանձնացված աշխատանքային պայմանները նվազեցնելու համար: Կալիֆորնիայի «CIE Հայեցակարգ փոփոխության համար» փաստաթուղթը, այսուհետ` «Հայեցակարգ», կօգտագործվի ծառայությունների տրամադրման համակարգի մասին իրազեկելու համար՝ մտավոր հետամնացություն և զարգացման խանգարումներ ունեցող անձանց համար CIE-ին հասնելու գործընթացին աջակցելու նպատակով: Հաշմանդամություն ունեցող անձանց կրթության մասին օրենքն (Individuals with Disabilities Education Act - IDEA) աջակցում է չափահաս դարձող աշակերտների կրթության, զբաղվածության և անկախ ապրելակերպի խթանման գործընթացին: 1973թ. ընդունված Հաշմանդամների վերականգնման մասին օրենքը, որը փոխարինվել է WIOA-ով, նպատակ ունի խրախուսել հաշմանդամություն ունեցող անձանց՝ առավելագույնի հասցնելու նրանց աշխատանքային զբաղվածությունը, տնտեսական ինքնուրույնությունը, անկախությունը և հասարակության մեջ նրանց ընդգրկումը և ինտեգրումը: Յուրաքանչյուր անձի աշխատանքային առավելագույն ներուժը և աշխատանքային նպատակները կսահմանվեն անձի կարիքների բավարարմանն ուղղված պլանավորման գործընթացի միջոցով: CIE ունեցող յուրաքանչյուր անձի կարիքների բավարարմանն ուղղված ծրագիրը, եթե ընտրվել է այդպես, կներառի ծառայություններ այն միջավայրում, որն ինտեգրված է ավելի մեծ համայնքում և ապահովում է լիարժեք կապ ավելի մեծ համայնքի հետ (համաձայն Տնային և համայնքահեն ծառայությունների մասին դաշնային կանոնակարգի (Home and Community-Based Services - HCBS)): [1:  Լրացուցիչ ռեսուրսների ի հայտ գալու դեպքում դեպարտամենտները կգնահատեն, թե ինչը կարող է օգտագործվել այս հայեցակարգի նպատակներն իրագործելու համար:  ] 

Հայեցակարգը կիրականացվի հինգ տարվա ընթացքում և որպես հղում կներառվի դեպարտամենտների ՓՀ-երում: Հայեցակարգը կներկայացնի այն գործողությունները, որոնք կխթանեն առկա ռեսուրսների օգտագործումը՝ Կալիֆորնիայի «Զբաղվածությունն առաջնահերթ» քաղաքականության իրականացման համար (Սոցիալական ապահովության մասին օրենք, բաժին 4869(ա)(1)): Արդյունավետ հերթականությամբ մատուցվող ծառայությունների իրականացումը տեղական մակարդակում կստեղծի համագործակցային միջավայր՝ CIE ունենալ ցանկացողներին աջակցելու համար: 
Հայեցակարգի մշակումը խրախուսում է դեպարտամենտներին համագործակցել իրենց նպատակների իրագործման ուղղությամբ՝ մտավոր հետամնացություն և զարգացման խանգարումներ ունեցող անձանց հավասար հնարավորություններ տրամադրելու համար: Հայեցակարգը համահունչ է հավասարության մասին նահանգային և դաշնային օրենսդրության, այդ թվում` ԱՄՆ-ի և Կալիֆորնիայի սահմանադրությունների, նահանգի «Զբաղվածությունն առաջնահերթ» քաղաքականության, Լանթերմանի զարգացման խանգարումներով անձանց տրամադրվող ծառայությունների մասին օրենքի («Լանթերմանի օրենք»), Հաշմանդամություն ունեցող ամերիկացիների մասին օրենքի, IDEA-ի և Գերագույն դատարանի՝ «Olmstead v. L.C.» որոշման հետ: Այն բավարարում է նաև WIOA օրենքով ուժի մեջ մտած նոր դաշնային պահանջները և դիրքավորում է Կալիֆորնիան այնպես, որ ներկայիս ծառայությունները համապատասխանեցվեն՝ բավարարելու համայնքահեն ծառայությունների համար Medicare-ի և Medicaid-ի ծառայությունների կենտրոնների (անգլերեն՝ Centers for Medicare and Medicaid Services - CMS) ուղեցույցով սահմանված նոր պահանջները, երբ հաստատվի այդ ուղեցույցի վերջնական տարբերակը:[footnoteRef:2] [2:  Հայեցակարգի 3-րդ բաժնում սրանցից որոշները քննարկվում են առավել մանրամասնորեն:] 

Հայեցակարգի նպատակները, ռազմավարությունները և գործողությունները կենտրոնանում են դեպի CIE տանող կարիերայի զարգացման հինգ հիմնարար ուղիների վրա. անցումային շրջանի ծառայություններ, չափահասների ճանապարհ դեպի զբաղվածություն, հետմիջնակարգ կրթություն, աջակցված աշխատանքի տեղավորման ծառայություններ, անհատականացված աշխատանքի տեղավորում և աշխատանքի տեղավորման աջակցության այլ ձևեր և բիզնես-գործընկերոջ ներգրավում:
Հայեցակարգի նպատակներն են.
· Ընդլայնել համագործակցությունը և համակարգումը երեք դեպարտամենտների միջև՝ պատրաստելու և աջակցելու մտավոր հետամնացություն և զարգացման խանգարումներ ունեցող անձանց, ովքեր ընտրել են CIE-ը:
· Մեծացնել հնարավորությունները CIE ընտրած մտավոր հետամնացություն և զարգացման խանգարումներ ունեցող անձանց համար՝ առկա ռեսուրսներով Կալիֆորնիայի աշխատուժի զարգացման համակարգի համար պատրաստվելու, դրան մասնակցելու և CIE-ին հասնելու համար:
· Օգնել մտավոր հետամնացություն և զարգացման խանգարումներ ունեցող անձանց՝ կատարելու տեղեկացված ընտրություններ, պատշաճ կերպով պատրաստվելու, անցում կատարելու և ներգրավվելու CIE-ում:
«... աշխատանքը մի վայր է, որտեղ ներուժը կարող է առավելագույնի հասցվել»:
Երիտասարդության լիազոր ներկայացուցիչ - Խորհրդատվական հանձնաժողովի նիստ հատուկ կրթության թեմայով, օգոստոսի 12, 2015թ.

2014թ. դեկտեմբերին CDE-ն, DOR-ը և DDS-ն ստորագրեցին ՓՀ՝ մտավոր հետամնացություն և զարգացման խանգարումներ ունեցող անձանց տրամադրվող ծառայությունների համակարգի կոորդինացման և արդյունավետության բարելավումները սահմանելու և իրականացնելու նպատակով, ինչի արդյունքում մտավոր հետամնացություն և զարգացման խանգարումներ ունեցող ավելի մեծ թվով անձինք կունենան աշխատանք ներառական միջավայրում մրցակցային աշխատավարձով՝ նահանգի «Զբաղվածությունն առաջնահերթ» քաղաքականությանը և դաշնային ու նահանգային այլ օրենքներին համապատասխան: ՓՀ-ն ամրագրեց Հայեցակարգի մշակման գործընթացում պաշտոնապես ներգրավվելու մասին երեք դեպարտամենտների միջև ձեռք բերված համաձայնությունը:
Հայեցակարգի նպատակն է՝ շարունակել և զարգացնել նոր դաշնային պահանջների իրագործումը, այդ թվում՝ WIOA-ի և HCBS-ի ներառական, մրցակցային զբաղվածությանը վերաբերող միջավայրային կանոնները, հատկապես մտավոր հետամնացություն և զարգացման խանգարումներ ունեցող աշակերտների, երիտասարդների և մեծահասակների համար՝ CIE արդյունքները բարելավող գործողություններ և ռազմավարություններ մշակելու և իրագործելու միջոցով: Հայեցակարգի մշակման համար որպես ուղեցույց են ծառայել «Զբաղվածությունն առաջնահերթ» քաղաքականությունը, տեղեկատվությունը, որը ձեռք է բերվել նահանգային և շահառուների որոշ ընթացիկ ծրագրերից, այդ թվում` Կալիֆորնիայի «Անցում միջնակարգից» մասնագիտական համայնքի ծրագիրը (California Community of Practice on Secondary Transition - CoP), Կալիֆորնիայում Անչափահասների պատրաստվածության խթանման ծրագիրը՝ լրացուցիչ սոցիալական եկամուտ ստանալու համար (California Promoting the Readiness of Minors in Supplemental Security Income - CaPROMISE), Կալիֆորնիայի Անցումային դաշինքը (California Transition Alliance) և Կալիֆորնիայի Մտավոր հետամնացություն և զարգացման խանգարումներ ունեցող պատանիների ու երիտասարդ չափահասների զբաղվածության կոնսորցիումը (California Employment Consortium for Youth and Young Adults with Intellectual and Developmental Disabilities - CECY): Հայեցակարգի մշակումը կշարունակի հիմնվել այս ծրագրերի վրա: Բացի այդ, հայեցակարգի մշակման համար ուղեցույց են հանդիսացել նաև CIE արդյունքների բարելավման ուղղությամբ աշխատող ազգային կառույցների լավագույն մտահղացումներն ու ռեսուրսները, ինչպիսիք են՝ Հաշմանդամություն ունեցող անձանց զբաղվածության և տնտեսական առաջխաղացման ազգային առաջնորդության կենտրոնը, Հաշմանդամություն ունեցող անձանց զբաղվածության քաղաքականության մասնագիտական համայնքի գրասենյակը, Համայնքային ներառման ինստիտուտը, Զբաղվածության գործընկերության ծրագիրը և Think College-ը:
Ինչպես սահմանվել է ՓՀ-ում և ձևակերպվել այս Հայեցակարգում, երեք դեպարտամենտները կաշխատեն համատեղ՝ CIE-ի արդյունքները բարելավելու նպատակով: Համայնքային ներառման ինստիտուտը սահմանել է յոթ ռազմավարություններ, որոնք կիրառվում են այն նահանգների կողմից, որոնցում մտավոր հետամնացությամբ և զարգացման խանգարումներով CIE ունեցող անձանց թիվը մեծ է կամ աճի ցուցանիշները միջինից բարձր են: Հայեցակարգում նկարագրված գործողությունները և ռազմավարությունները հիմնվում են այդ արդյունավետ ռազմավարությունների օգտագործման վրա:[footnoteRef:3] Այդ գործողությունները ներառում են հետևյալը.  [3:  Ներառական զբաղվածության բարձր ցուցանիշներ ունեցող նահանգներ, Էլիսոն Քոհեն Հոլլ, Ջոն Բաթերուորթ, Դանա Սկոթ Գիլմոր և Դեբորա Մեցել: Հրապարակված՝ 2/2003թ.

1. Հստակ սահմանված նպատակներ և տվյալների հավաքում

1. Միջգերատեսչական համագործակցություն
1. Շարունակական վերապատրաստում և իրազեկում
1. Հաղորդակցում հարաբերությունների միջոցով
1. Տեղական վերահսկում
1. Ճկունություն և նորարարության հետևողականություն
Ռազմավարությունների և արդյունքների արդյունավետությանը հետևելու համար դեպարտամենտները կօգտագործեն Կալիֆորնիայի Զարգացման խանգարումներով անձանց նահանգային խորհրդի (California State Council on Developmental Disabilities - SCDD) կողմից կառավարվող Զբաղվածության տվյալների տեղեկատվական հարթակը՝ մտավոր հետամնացություն և զարգացման խանգարումներ ունեցող անձանց զբաղվածության ցուցանիշներն ստուգելու համար: Բացի այդ, դեպարտամենտները կհամագործակցեն SCDD-ի հետ՝ Զբաղվածության տվյալների տեղեկատվական հարթակում գրանցված CIE-ի արդյունքներն ավելի լավ գնահատելու նպատակով հավաքվող տվյալները բարելավելու համար::
[bookmark: _Toc462834023]Մեթոդաբանություն
2015թ. փետրվարին CDE-ն, DOR-ը և DDS-ը հիմնեցին Կալիֆորնիայի CIE-ի միջգերատեսչական ղեկավար աշխատանքային խումբը, որում ընդգրկված էին թեմատիկ փորձագետներ յուրաքանչյուր դեպարտամենտից: Աշխատանքային խմբի նպատակն էր համագործակցել համայնքի շահագրգիռ կողմերի հետ՝ մշակելու հայեցակարգ մտավոր հետամնացություն և զարգացման խանգարումներ ունեցող անձանց համար՝ CIE-ի արդյունքները հետագա հինգ տարիների ընթացքում բարելավելու նպատակով: Աշխատանքային խումբը մշակեց հետևյալ Հայեցակարգը, որն ընդունվեց երեք դեպարտամենտների կողմից՝ հաշվի առնելով շահառուների ստորև նշված կարծիքները, որոնք արտացոլվում են առաջարկված փոփոխություններում, նպատակներում, առաջարկություններում և ցանկալի արդյունքներին հասնելու ժամանակացույցում:
Շահառուները իրազեկվել և ներգրավվել են պլանավորման ողջ գործընթացում: Միջգերատեսչական աշխատանքային խումբն անցկացրել է երեք հեռակոնֆերանս շահառուների հետ, այդ թվում` սպառողների, ընտանիքների և պաշտպանների, համայնքային գործընկերների, գործատուների, Տեղական կրթական գործակալությունների (Local Educational Agencies - LEAs), տարածքային կենտրոնների և ծառայությունները տրամադրող հաստատությունների հետ: Շահառուների կարծիքներին ծանոթանալու համար աշխատանքային խմբի ներկայացուցիչները ներկա են գտնվել նաև Հատուկ կրթության խորհրդատվական հանձնաժողովի հանդիպմանը և սպառողների շահերի պաշտպանության թեմայով SCDD-ի, Տարածքային կենտրոնների գործակալությունների ասոցիացիայի և DDS-ի աջակցությամբ նահանգային մակարդակով կազմակերպված հանդիպումներին: Աշխատանքային խումբն իրականացրել է նաև զրույց այն բիզնես-գործընկերների հետ, ովքեր աշխատանքի են ընդունում մտավոր հետամնացություն և զարգացման խանգարումներ ունեցող անձանց՝ նրանց կարծիքներն ստանալու նպատակով: Վերջապես, անհատները և շահառուների կազմակերպությունները տրամադրել են գրավոր առաջարկություններ CaliforniaCIE@dor.ca.gov էլ. փոստի հասցեով: Շահառուների տրամադրած առաջարկությունները հաշվի կառնվեն Հայեցակարգի իրականացման ողջ ընթացքում:
Որպես Հայեցակարգի մշակման գործընթացի մաս՝ դեպարտամենտների տվյալներն օգտագործվել են չորրորդ բաժնում նկարագրված թիրախային արդյունքներն առաջարկելու համար: 
Բացի այդ, դեպարտամենտները կուղղորդեն իրենց աշխատակազմերին և տեղական կրթական մարմիններին ու տարածքային կենտրոններին՝ խրախուսելով, որվերջիններս իրենց աշխատանքները ծավալեն Հայեցակարգին համահունչ:
[bookmark: _Toc462834024]Տերմինաբանություն 
Քանի որ նմանատիպ եզրույթներն ունեն բազմակի սահմանումներ, այս Հայեցակարգի նպատակով սահմանվել են հետևյալ եզրույթները.
· Գործողություն. նշանակում է որևէ հատուկ նպատակով կատարվող գործունեության ընթացք, օրինակ` գրավոր ուղեցույցի համատեղ մշակում համագործակցությունն ու հաղորդակցումն ընդլայնելու նպատակով: 
· Համագործակցային խումբ. գոյություն ունեցող կամ նոր համագործակցային խումբ, որը կազմվում է տեղական մարմինների մասնագետներից, սպառողներից, ընտանիքներից և, անհրաժեշտության դեպքում՝ այլ շահառուներից:
· Համայնքահեն մասնագիտական ուսուցում.  
· CDE-ի համար այն կարող է նշանակել չվճարվող մասնագիտական ուսումնասիրումը, գնահատումը կամ վերապատրաստումը:
· DOR-ի համար այն կարող է նշանակել վճարովի և չվճարվող աշխատանքը:
· DDS-ի համար այն կարող է նշանակել կամավորական աշխատանքի հնարավորությունները, վճարովի և չվճարվող պրակտիկաները և չափահասների ուսուցումն ու վերապատրաստումը:
· Մրցակցային ներառական զբաղվածություն. այս եզրույթը, կրճատ՝ CIE, սահմանվում է որպես աշխատանք, որը կատարվում է լրիվ կամ ոչ լրիվ աշխատաժամանակով (այդ թվում` ինքնազբաղվածությունը).
A. Որի համար անձը.
· Վարձատրվում է այն դրույքաչափով, որը չպետք է ցածր լինի 1938թ. Ազնիվ աշխատանքային ստանդարտների մասին օրենքի (Fair Labor Standards Act of 1938) (29 U.S.C. § 206 (ա)(1)) բաժին 6 (ա)(1)-ում նշված դրույքաչափից կամ նահանգային կամ տեղական նվազագույն աշխատավարձի մասին գործող օրենքով սահմանված դրույքաչափից, ինչպես նաև ոչ ցածր այն ընդունված դրույքաչափից, որը գործատուն վճարում է այլ աշխատակիցների կողմից կատարած նույն կամ նմանատիպ աշխատանքի դիմաց, ովքեր չունեն հաշմանդամություն,նույն գործատուի մոտ աշխատում են նույն պայմաններում և նույն մասնագիտություններով, և ովքեր ունեն նույն կրթությունը, փորձը և հմտությունները:
· Ինքնազբաղված լինելու դեպքում՝ ստանում է եկամուտ, որը համեմատելի է այն անձանց եկամտի հետ, ովքեր չունեն հաշմանդամություն, ինքնազբաղված են միևնույն մասնագիտությամբ կամ կատարում են միևնույն առաջադրանքները, և ովքեր ունեն միևնույն կրթությունը, փորձը և հմտությունները:
· Համապատասխանում է նպաստների այն մակարդակին, որը տրամադրվում է մյուս աշխատակիցներին:
B. Աշխատանք, որը կատարվում է այն վայրում, որտեղ աշխատակիցը շփվում է այլ անձանց հետ, ովքեր չունեն հաշմանդամություն (չի վերաբերում վերահսկիչ անձնակազմին կամ տվյալ աշխատակցին ծառայություններ տրամադրող անձանց), միևնույն չափով, որով նմանատիպ պաշտոններ զբաղեցնող հաշմանդամություն չունեցող աշխատակիցները, ովքեր շփվում են այլ անձանց հետ:
C. Աշխատանք, որը տալիս է առաջխաղացման հնարավորություններ, որոնք համարժեք են այլ աշխատակիցներին տրամադրվող հնարավորություններին, ովքեր չունեն հաշմանդամություն և զբաղեցնում են նմամատիպ պաշտոններ:[footnoteRef:4] [4:   «Մրցակցային ներառական զբաղվածության» դաշնային սահմանում (Աշխատուժի զարգացման նորարարական մոտեցումների և հնարավորությունների մասին օրենք, § 7, 29 U.S.C. § 705(5)): ] 

1973թ. ընդունված Հաշմանդամների վերականգման մասին օրենքը, որը փոխարինվել է WIOA-ով, նպատակ ունի խրախուսել հաշմանդամություն ունեցող անձանց՝ առավելագույնի հասցնելու նրանց աշխատանքային զբաղվածությունը, տնտեսական ինքնուրույնությունը, անկախությունը և հասարակության մեջ նրանց ընդգրկումը և ինտեգրումը:
· Անձնական կարիքներին հարմարեցված զբաղվածություն. Այս եզրույթը WIOA-ն և ԱՄՆ Աշխատանքի դեպարտամենտը, Հաշմանդամների զբաղվածության քաղաքականության գրասենյակը սահմանում են որպես «ճկուն գործընթաց, որը նախատեսված է անհատականացնելու աշխատանքի թեկնածուի և գործատուի միջև աշխատանքային հարաբերությունն այնպես, որ բավարարվեն երկուսի կարիքները: Այն հիմնված է աշխատանքի թեկնածուի ուժեղ կողմերի, հետաքրքրությունների և աշխատանքային պայմանների և գործատուի սահմանված գործարար կարիքների անհատականացված համապատասխանեցման վրա: Անհատականացված զբաղվածությունը աշխատանքի պլանավորման և աշխատանքի զարգացման համար կիրառում է անհատականացված մոտեցում՝ մեկ անձ տվյալ ժամանակում. . . մեկ գործատու տվյալ ժամանակում»:
· Զբաղվածության նախապատրաստական ծառայություններ. Այս եզրույթը կամ դրա անգլերեն հապավումը՝ EPS, վերաբերում է այն բոլոր ծառայություններին, որոնք մտավոր հետամնացություն և զարգացման խանգարումներ ունեցող անձին տեղեկացնում և ուղղորդում են աշխատանք փնտրելու հմտությունները զարգացնելու և համապատասխան աշխատանքային վարքագիծ մշակելու գործում և բարձրացնում են անձի աշխատանքի ընդունվելու հավանականությունը:
· Ուղղորդում. Ուղղորդում եզրույթը ներառում է հրահանգավորումը, ուսուցումը, հիմնական կանոնակարգիչ և այլ համապատասխան տեղեկատվության տրամադրումը և Միջգերատեսչական ղեկավար աշխատանքային խմբի կողմից առաջարկվող ռազմավարությունները: Ուղղորդման նպատակն է օժանդակել ծառայությունների փոփոխությանը և զբաղվածության ռեսուրսների ու ծառայությունների ծավալի ընդլայնմանը հանգեցնող համագործակցությանը, ինչը կբերի CIE-ի արդյունքների մեծացման: 
· Իրականացման հարցերով զբաղվող աշխատանքային խումբ. Իրականացման հարցերով զբաղվող աշխատանքային խումբը կներառի ներկայացուցիչներ յուրաքանչյուր դեպարտամենտից, ներառյալ նվազագույնը՝ թեմատիկ փորձագետներ, ովքեր կզբաղվեն ծառայությունների, ֆինանսավորման և տվյալների հավաքագրման հարցերով: Լրացուցիչ անդամների ներգրավումը կախված կլինի առկա ռեսուրսներից, հնարավոր է նաև նվազագույն մասնակցություն հեռախոսային քննարկումների միջոցով: Աշխատանքային խումբը կմշակի առաջարկություններ, որոնք կուսումնասիրվեն Միջգերատեսչական ղեկավար աշխատանքային խմբի կողմից:
· Անհատ. Անհատ եզրույթն օգտագործվում է ներկայացնելու մտավոր հետամնացություն և զարգացման խանգարումներ ունեցող անձին, այդ թվում`երիտասարդներին (14-ից 24 տարեկան), ուսանողներին (16-ից 21 տարեկան) և չափահասներին (18 տարեկան և բարձր), ովքեր ստանում են ծառայություններ կամ համապատասխանում են մեկ կամ մի քանի դեպարտամենտի ծառայություններին և նրանց ընտանիքին և/կամ ներկայացուցիչ(ներ)ին, եթե կան այդպիսիք կախված անհատի իրավիճակից:
· Անհատականացված կրթական ծրագիր. Այս եզրույթը, կրճատ՝ IEP, իրենից ներկայացնում է LEA-ի կողմից IEP-ի թիմի հետ համատեղ պատրաստված փաստաթուղթ երեխայի/աշակերտի համար, ով մասնակցում է Հատուկ կրթության ծրագրում:
· Զբաղվածության անհատականացված ծրագիր. Այս եզրույթը, կրճատ՝ IPE, իրենից ներկայացնում է DOR-ի կողմից սպառողի հետ համատեղ պատրաստված փաստաթուղթ, ով մասնակցում է աշխատունակության վերականգնման ծրագրին: Այն ներառում է զբաղվածության նպատակը և համապատասխան ծառայությունները:
· Անհատական ծրագրի պլան. Այս եզրույթը, կրճատ՝ IPP, իրենից ներկայացնում է տարածքային կենտրոնի IPP-ի թիմի կողմից անհատի հետ համատեղ պատրաստված փաստաթուղթ: Այն նկարագրում է անհատի և ընտանիքի կարիքները, նախապատվությունները և ընտրությունները: 
· Իրազեկված ընտրություն. Այս եզրույթը վերաբերում է «իրազեկված ընտրության» սկզբունքին, որով մտավոր հետամնացություն և զարգացման խանգարումներ ունեցող անհատները խրախուսվում են հնարավոր առավելագույն չափով մասնակցություն ունենալ ծառայության մատուցման գործընթացում և կատարել նպատակային և իրազեկված ընտրություններ:
· Միջգերատեսչական ղեկավար աշխատանքային խումբ. CDE-ի, DOR-ի և DDS-ի ներկայացուցիչներից բաղկացած Միջգերատեսչական ղեկավար աշխատանքային խումբը մշակել է Հայեցակարգը՝ ներառելով շահառուների առաջարկությունները, և կվերահսկի Հայեցակարգի իրականացումը:
· Տեղական կրթական գործակալություն. Այս եզրույթը, կրճատ՝ LEA, վերաբերում է դպրոցական շրջանին, վարչաշրջանի կրթության հարցերով զբաղվող գրասենյակին և պետական ֆինանսավորմամբ արտոնյալ դպրոցներին, որը կառավարում է տեղական տարրական և միջնակարգ պետական դպրոցները:
· Անձնակենտրոն պլանավորում. Հայեցակարգի իմաստով անձի կարիքների բավարարմանն ուղղված պլանավորումը IEP-ների, IPE-ների և IPP-ների մշակման կոնցեպտն է: 
· Հետմիջնակարգ կրթություն (Post-Secondary Education - PSE). Այս եզրույթը վերաբերում է այն կրթությանը կամ վերապատրաստմանը, որը հետևում է միջնակարգ դպրոցին (ավագ դպրոց):
· Զբաղվածությանը նախորդող անցումային շրջանի ծառայություններ. 16-ից 21 տարեկան հաշմանդամ ուսանողների համար նախատեսված հետևյալ հինգ գործողություններն իրականացվում են DOR-ի տեղական տեղամասերի կողմից` տեղական LEA-ների հետ համատեղ.
1. Աշխատանքի առաջարկի ուսումնասիրման խորհրդատվություն
2. Ուսուցում աշխատանքի ընթացքում
3. Խորհրդատվություն հետմիջնակարգ կրթության հնարավորությունների վերաբերյալ
4. Աշխատավայրին պատրաստ լինելու ուսուցում
5. Սեփական իրավունքների պաշտպանության ուսուցում:
· Շահառուներ. Շահառուներ եզրույթը վերաբերում է բոլոր կալիֆորնիացի անհատների ներկայացուցիչներին, այդ թվում` մտավոր հետամնացություն և զարգացման խանգարումներ ունեցող անհատներին, ընտանիքներին կամ ներկայացուցիչներին համապատասխանաբար, CDE-ի, DOR-ի, DDS-ի, տարածքային կենտրոնների, Հատուկ կրթության տեղական ծրագրի տարածաշրջանների (Special Education Local Plan Areas - SELPAs), LEA-ների, Ընտանեկան ռեսուրսային կենտրոնների (Family Resource Centers - FRC) աշխատակազմերին, ծառայություն մատուցողներին, Կալիֆորնիայի աշխատուժի զարգացման համակարգին, բիզնես-գործընկերներին և ցանկացած վերահսկիչ և խորհրդատվական մարմիններին և իրավունքների պաշտպանության գրասենյակներին:
· Ղեկավար հանձնաժողով. Ղեկավար հանձնաժողովը հայտնել է իր կարծիքը Միջգերատեսչական ղեկավար աշխատանքային խմբին՝ Հայեցակարգի մշակման գործընթացն ուղղորդելու համար: Հայեցակարգի իրականացման ընթացքում հանձնաժողովը կգումարի առնվազն եռամսյակային նիստեր՝ առաջին տարվա համար, և առնվազն կիսամյակային նիստեր՝ Հայեցակարգի իրագործման հնգամյա ժամանակաշրջանի համար՝ ընթացիկ կարծիք հայտնելու համար: Ղեկավար հանձնաժողովի ներկայացուցիչներն են Կալիֆորնիայի Առողջապահության և սոցիալական ապահովության գործակալությունը (California Health and Human Servicers Agency - CHHSA), CDE-ն, DOR-ը, DDS-ը և Կալիֆորնիայի Հաշմանդամների իրավունքների պաշտպանությամբ զբաղվող կազմակերպությունը (Disability Rights California - DRC):
· Թիրախային արդյունք. Թիրախային արդյունք նշանակում է իրականացման ցանկալի մակարդակը, որը չափվում է առկա կամ ապագայում ստացվելիք տվյալներով, օր.՝ ժամանակի ընթացքում զբաղվածության տոկոսային աճի ցուցանիշներով: 
· [bookmark: Triple]«Triple E» գործելակերպ. «Triple E» գործելակերպ եզրույթը վերաբերում է այն օրինակելի, արդյունավետ և նորահայտ մեթոդներին, որոնք ապացուցել են իրենց հաջողությունը մտավոր հետամնացություն և զարգացման խանգարումներ ունեցող անձանց CIE-ին պատրաստվելու և ներգրավվելու գործընթացում աջակցելու հարցում: «Triple E» գործելակերպն իրենից ներկայացնում է հաջողված ծրագրեր և տեղական համաձայնագրեր, նաև ըստ անհրաժեշտության, հաջողության պատմություններ՝ սպառողի, գործատուի և ծառայության տեսանկյուններից: «Triple E» գործելակերպի օրինակ է արդյունավետ հերթականությամբ ծառայությունների մատուցումը և համագործակցության տեղական համաձայնագրերը: Իրականացման ընթացքում կսահմանվեն և CIE կայքէջում կհրապարակվեն լրացուցիչ «Triple E» գործելակերպեր, եթե այդպիսիք ի հայտ գան:
· Արդյունավետ հերթականությամբ մատուցվող ծառայություններ և հատկացվող ֆինանսավորում. Առանձնահատուկ ծառայություններ, որոնք մատուցվում են մեկից ավելի ֆինանսավորման աղբյուրի կողմից (LEA, DOR և տարածքային կենտրոն) որոշակի կարգով և որոշակի ժամանակահատվածում՝ յուրաքանչյուր անհատի զբաղվածության նպատակներին լավագույնս աջակցելու և ծառայությունների կրկնվելուց խուսափելու համար: 
Յուրաքանչյուր դեպարտամենտի ծառայությունների մատուցման համակարգը և երեք դեպարտամենտների միջև ընթացիկ նախաձեռնությունների և համագործակցությունների համառոտ նկարագիրը ներկայացված է Հայեցակարգի հաջորդ բաժիններում: Առաջարկությունները ներկայացված են Հայեցակարգի չորրորդ բաժնում:
2. [bookmark: _Toc462834025]ՄԻՋԳԵՐԱՏԵՍՉԱԿԱՆ ՀԱՄԱԿԱՐԳԻ ՆԿԱՐԱԳԻՐ
Այս բաժնում ներկայացվում է յուրաքանչյուր դեպարտամենտի ծառայությունների մատուցման համակարգի համառոտ նկարագիրը: Յուրաքանչյուր դեպարտամենտի աշխատանքի սկզբունքները հասկանալը կարևոր է Հայեցակարգի մշակման համար: Բացի այդ, Հայեցակարգը կիրականացվի յուրաքանչյուր դեպարտամենտի ընթացիկ պահանջների ու ռեսուրսների շրջանակում՝ մշակութային և լեզվական տեսանկյունից համապատասխան նյութ և տեղեկատվություն տրամադրելու նպատակով:
«Համայնքի ներսում տրամադրել առավելագույն հնարավորություններ վճարովի զբաղվածության կամ կամավոր աշխատանքի համար ...»
Ծնող/Մատակարար – Կարծիքն ստացվել է Կալիֆորնիայի CIE Inbox-ի միջոցով, մայիսի 18, 2015թ.


[bookmark: _Toc462834026]Կալիֆորնիայի Կրթության դեպարտամենտ 
CDE-ն վերահսկում է նահանգի պետական դպրոցական բազմազան և դինամիկ համակարգը, որը պատասխանատու է ավելի քան յոթ միլիոն երեխաների և չափահաս երիտասարդների կրթության համար ավելի քան 9000 դպրոցներում: CDE-ն և Պետական կրթական հաստատությունների նահանգային տեսչությունը պատասխանատու են կրթական օրենսդրության և կանոնակարգի կատարման համար, ինչպես նաև պետական տարրական դպրոցների, միջնակարգ դպրոցների ծրագրերի, չափահասների կրթության, որոշ նախադպրոցական ծրագրերի և երեխաների խնամքի ծրագրերի բարեփոխումները և բարելավումները շարունակելու համար: 
CDE-ն համագործակցային սկբունքով աշխատում է նահանգային այլ կառույցների հետ՝ լայնածավալ կրթական աջակցություն ցուցաբերելու համար՝ սկսած հաշմանդամություն ունեցող մանկահասակ և նախադպրոցական տարիքի երեխաների համար ընտանեկան ծառայությունների մատուցումից մինչև ավագ դպրոցից հետագա կրթությանն անցնելու, զբաղվածություն ունենալու և որակյալ չափահաս կյանք վարելու քայլերի պլանավորումը: CDE-ն արձագանքում է սպառողների բողոքներին և Կալիֆորնիայի հաշմանդամություն ունեցող աշակերտների համար իրականացնում է դաշնային IDEA-ն, «Ոչ մի հետ մնացող երեխա» օրենքը (No Child Left Behind Act - NCLB) և 2017թ.-ին «Յուրաքանչյուր աշակերտի բարձր առաջադիմության մասին» օրենքը, որը փոխարինելու է NCLB-ին: Հատուկ կրթության մասին մանրամասն տեղեկատվությունը տե՛ս CDE-ի Հատուկ կրթության կայքէջում՝ CDE Special Education Division:
CDE-ն տարածքային հատուկ կրթական ծրագրերի և ծառայությունների մասով պետական առաջնորդություն և քաղաքականության ուղղորդում է ապահովում հաշմանդամություն ունեցող աշակերտների համար. այս խմբում ներառված են նորածնային տարիքից մինչև 21 տարեկան անձինք: Հատուկ կրթությունը ենթադրում է հատուկ ուսուցում և ծառայություններ, որոնք ծնողներին տրամադրվում են անվճար հիմունքով, և նպատակ ունեն բավարարելու հաշմանդամություն ունեցող երեխաների կարիքները: 
Առկա իրավիճակը
Նահանգի 2013/2014թթ. ֆինանսական տարվա ընթացքում (SFY)[footnoteRef:5] հաշվառվել է 16-ից 21 տարեկան մոտավորապես 29000 աշակերտ, որոնք ներառվել են նահանգի հանրային դպրոցական համակարգում և որոնց հաշմանդամությունը կարող է դասվել մտավոր հետամնացության և զարգացման խանգարումների կարգին: [footnoteRef:6] [5:  Հուլիսի 1-ից հունիսի 30-ը]  [6:  CDE–ի համար մտավոր հետամնացության և զարգացման խանգարումների կարգում դասված հաշմանդամության կատեգորիաներն են մտավոր հաշմանդամությունը, աուտիզմը և ուղեղի տրավմատիկ վնասվածքը:] 

Որո՞նք են հատուկ կրթության ծրագրում ներգրավվելու համար անհրաժեշտ պայմանները 
Երեխան կարող է համարվել հատուկ կարիքներ ունեցող անհատ, եթե Կրթության օրենսգրքի 56320-րդ բաժնով նախատեսված գնահատման արդյունքներով պարզ է դառնում, որ երեխայի վիճակը պահանջում է հատուկ կրթություն՝ Կրթության օրենսգրքի 56361-րդ բաժնով թույլատրված ծրագրի մեկ կամ ավելի տարբերակներով: Որոշումն այն մասին, թե արդյոք երեխայի վիճակը պահանջում է հատուկ կրթություն, պետք է ընդունվի Անհատականացված կրթական ծրագրի (Individualized Education Program - IEP) հատուկ ձևավորված աշխատանքային խմբի կողմից: «IEP խումբը պետք է հաշվի առնի տվյալ երեխայի վերաբերյալ առկա բոլոր նյութերը: Ոչ մի առանձին տվյալ կամ դրանց հանրագումար չպետք է օգտագործվի որպես առանձին չափանիշ՝ հատուկ կրթության համար երեխայի համապատասխանությունը IEP խմբի կողմից սահմանելու համար»:[footnoteRef:7] [7:  Կալիֆորնիայի Վարչական օրենսգիրք (California Code of Regulations), գլուխ 5, բաժին 3030:] 

Ի՞նչ է IEP-ն
Կալիֆորնիայի Կրթության դեպարտամենտն իրականացնում է հաշմանդամություն ունեցող աշակերտների համար IEP-ներ մշակող և իրականացնող LEA-ների ընդհանուր վերահսկողություն՝ համաձայն Դաշնային Վարչական օրենսգրքի 34-րդ գլխի 300.600 բաժնի պահանջների:
Աշակերտի համար ձևավորված IEP խումբը տարեկան կտրվածքով վերանայում և խմբագրում է այդ աշակերտի համար մշակված IEP-ն: Երեք տարին մեկ անգամ աշակերտը վերագնահատվում է, բացառությամբ դեպքերի, երբ համաձայնություն է ձեռք բերվել այն մասին, որ գնահատում անհրաժեշտ չէ:
IEP-ն մշակվում է խմբի կողմից, որում ներգրավված են՝ աշակերտի ծնողները, աշակերտի ընդհանուր ուսուցիչը (եթե աշակերտը մասնակցում է կամ կարող է մասնակցել ընդհանուր կրթական ծրագրին), աշակերտի հատուկ կրթության ուսուցիչը (կամ, անհրաժեշտության դեպքում, հատուկ կրթության առնվազն մեկ մասնագետ), LEA ներկայացուցիչը, որն ունի հատուկ մշակված ուսուցման գործընթացն ապահովելու կամ վերահսկելու համապատասխան մասնագիտական պատրաստվածություն՝ աշակերտի հատուկ կարիքների բավարարման նպատակով, և որը բավարար չափով տեղեկացված է ընդհանուր կրթական ծրագրի և LEA հասանելի ռեսուրսների վերաբերյալ. անձ, որը կարող է վերլուծել գնահատման արդյունքների ազդեցությունը ուսուցման վրա: Աշակերտի ծնողների կամ LEA-ի հատուկ հայեցողությամբ կարող են ներգրավվել նաև այլ անձինք, որոնք աշակերտի վերաբերյալ ունեն որոշակի տեղեկություն կամ տիրապետում են փորձագիտական որոշակի հմտության: Անհրաժեշտության դեպքում, խմբում կարող է ներգրավվել նաև աշակերտը: Այս խմբում հատուկ հրավերով կարող են ընդգրկվել տարածքային կենտրոնների կամ DOR-ի տեղական աշխատակազմի ներկայացուցիչներ: 
Հնարավորության առավելագույն սահմաններում, աշակերտի ծնողների կամ 18 տարին լրացած աշակերտի համաձայնությամբ, LEA-ն պետք է հրավիրի մասնակից մարմիններից որևէ մեկի ներկայացուցչի, որն ամենայն հավանականությամբ պատասխանատու կլինի անցումային ծառայությունների տրամադրման կամ վճարման համար: 
Ոչ ուշ քան IEP-ի առաջին տարբերակից սկսած՝ (թարմացվում է ամեն տարի և ուժի մեջ է մտնում աշակերտի 16 տարեկանը լրանալիս կամ, եթե IEP խումբն անհրաժեշտ է համարում, ավելի վաղ) IEP-ն պետք է ներառի. 
· Տարիքին համապատասխան գնահատման հիման վրա կազմված, միջնակարգ կրթությանը հաջորդող փուլերում համապատասխան չափելի նպատակների ցանկ, որոնք վերաբերում են ուսուցմանը, կրթությանը, զբաղվածությանը, և, կիրառելիության դեպքում, ինքնուրույն ապրելու հմտություններին:
· Անցումային շրջանի ծառայությունները, ներառյալ ուսման ծրագիրը, որոնք անհրաժեշտ են աշակերտին՝ թվարկված նպատակներին հասնելու համար:
· Աշակերտի 18 տարին լրանալուց առնվազն մեկ տարի առաջ աշակերտը պետք է տեղեկացվի, որ հատուկ կրթությանը վերաբերող՝ ծնողներին տրված իրավունքներն աշակերտի 18 տարին լրանալիս անցնելու են իրեն, բացառությամբ այն դեպքերի, երբ նահանգային օրենսդրությամբ սահմանված կարգով աշակերտը ճանաչվել է անգործունակ: 
Միջնակարգ կրթության համակարգում հաշմանդամություն ունեցող աշակերտի համար անցումային շրջանի ծառայությունները համակարգված գործողությունների ամբողջություն են, որոնք. 
· մշակված են արդյունքամետ գործընթացի շրջանակում, որի նպատակը հաշմանդամություն ունեցող աշակերտի կրթական և գործառույթային մակարդակի բարձրացումն է՝ օժանդակելու նրա անցումը դպրոցից հետդպրոցական գործունեության, ներառյալ հետմիջնակարգ կրթության, մասնագիտական կրթության, ներառական զբաղվածության (այդ թվում՝ օժանդակությամբ զբաղվածության), շարունակական և չափահասների կրթության, չափահասների համար ծառայությունների, ինքնուրույն կյանքի կամ համայնքային կյանքում մասնակցության.
· ստեղծված են աշակերտի անհատական կարիքների հիման վրա՝ հաշվի առնելով աշակերտի հմտությունները, նախասիրությունները և հետաքրքրությունները.
· նախատեսում են ուսուցում, հարակից ծառայություններ, համայնքային փորձառություն, զբաղվածությանը և հետդպրոցական կյանքին առնչվող չափահասների այլ նպատակներ և, անհրաժեշտության դեպքում, առօրյա կյանքի հմտությունների ձեռքբերում և գործառույթային մասնագիտական գնահատում: 
[bookmark: _Toc462834027]Կալիֆորնիայի Աշխատունակության վերականգման դեպարտամենտ 
[bookmark: 11_A][bookmark: 11_B][bookmark: 11_C]2014թ.-ին WIOA (29 U.S.C. § 701 et seq.) օրենքով փոփոխված 1973թ.-ի Հաշմանդամների վերականգման օրենքի համաձայն՝ DOR-ն իրավասու է հաշմանդամություն ունեցող անձանց, այդ թվում՝ 14-ից 24 տարեկան «հաշմանդամություն ունեցող երիտասարդներին» և ավագ դպրոցի 16-ից 21 տարեկան «հաշմանդամություն ունեցող աշակերտներին» մատուցել աշխատունակության վերականգնման (vocational rehabilitation - VR) ծառայություններ: VR ծրագիրը նախատեսված է հաշմանդամություն ունեցող անձանց, այդ թվում՝ առավել նշանակալի աստիճանի հաշմանդամություն ունեցող անձանց, CIE-ի և տնտեսական ինքնաբավության հնարավորությունների մեծացման համար՝ ըստ իրենց անհատական հմտությունների, ունեցած ռեսուրսների, առաջնայնությունների, մտահոգությունների, կարողությունների, ունակությունների, հետաքրքրությունների և իրազեկված ընտրության: Զբաղվածության ծրագրի արդյունքում անհատը կարող է ստանալ լրիվ կամ ոչ լրիվ դրույքով CIE, որը ներառում է, սակայն չի սահմանափակվում աջակցված զբաղվածությամբ կամ անհատականացված զբաղվածությամբ: 
[bookmark: Order]DOR-ը համագործակցում է հանրային մարմինների հետ, ներառյալ՝ LEA-ները, քոլեջները, Համայնքային վերականգնողական ծրագրերը (CRP), տարածքային կենտրոնները և այլ շահառուները, ինչը նպաստում է ընդհանուր սպառողներին արդյունավետ հերթականությամբ ծառայությունների մատուցմանը: Նպատակ ունենալով սպասարկել առավելագույն թվով սպառողների՝ DOR-ը պետք է օգտագործի բոլոր հնարավորությունները՝ ապահովելու համադրելի ծառայություններ և սոցիալական փաթեթներ: Երբ կան բավարար միջոցներ աջակցության ենթակա բոլոր անձանց աջակցելու համար, DOR-ն առաջնորդվում է Ընտրության կարգի պահանջներով և սահմանում է անհատի առաջնայնությունը VR ծառայություններ ստանալու համար: Ներկայում, DOR-ն առաջնորդվում է Ընտրության կարգի պահանջներով, սակայն իրավասու է ծառայություններ մատուցել առավել նշանակալի և նշանակալի աստիճանի հաշմանդամություն ունեցող անձանց: Սովորաբար, առավել նշանակալի աստիճանի հաշմանդամություն ունեցող անձանց շարքին են պատկանում մտավոր հետամնացություն և զարգացման խանգարումներ ունեցող անձինք: Հերթագրումը գործում է այն անձանց համար, որոնց սպասարկման համար DOR-ը բավարար միջոցներ չունի, և որոնք Ընտրության կարգի պահանջներով ծառայություններն առաջանային կարգով ստացման ենթակա չեն:
DOR-ում գործում է Աշխատունակության վերականգնման ծառայությունների մատուցման (VRSD) 104 խումբ, որոնք VR ծառայություններ են մատուցում դրանց ստացման պահանջներին համապատասխանող հաշմանդամություն ունեցող կալիֆորնիացիներին: Յուրաքանչյուր VRSD թիմ ներառում է հինգ որակավորված վերականգնողական խորհրդատու, ծառայությունների երկու համակարգող, մեկ զբաղվածության համակարգող, երկու գրասենյակային տեխնիկական աշխատակից (ընդհանուր), ինչպես նաև խմբի ղեկավար: 
Առկա իրավիճակը
2013/2014թթ. ֆինանսական տարում DOR-ը VR ծառայություններ է մատուցել տարեկան մոտ 100000 համապատասխան կարիքներ ունեցող կալիֆորնիացիների՝ Աշխատունակության վերականգնման զբաղվածության բաժնի 13 աշխարհագրական տարածքներում և նահանգի Հատուկ ծառայությունների բաժնի «Blind Field Services» տարածքներում: Նրանցից որպես մտավոր հետամնացություն և զարգացման խանգարումներ ունեցող են ճանաչվել 16-ից մինչև 21 տարեկանների խմբում՝ մոտ 1700 անձ, իսկ 22 և բարձր տարիքային խմբում՝ 2900 անձ:[footnoteRef:8]  [8:  DOR–ի համար մտավոր հետամնացության և զարգացման խանգարումների կարգում դասված հաշմանդամության կատեգորիաներն են մտավոր հաշմանդամությունը և աուտիզմը:] 

Որո՞նք են DOR-ի համապատասխանության չափանիշները 
DOR-ի ծառայությունների ստացման պահանջներին համապատասխանելու համար անձը.
· ունի ֆիզիկական կամ մտավոր խնդիր, որը զգալի խոչընդոտ է առաջացնում զբաղվածության համար
· պահանջում է աշխատունակության վերականգնման ծառայություններ՝ պատրաստվելու աշխատանքի ընդունման համար, ապահովելու, պահպանելու, աշխատատեղում առաջխաղացում ունենալու կամ վերականգնելու աշխատատեղը՝ դիմորդի ուժերին, ռեսուրսներին, առաջնայնություններին, խնդիրներին, ունակություններին, կարողություններին, հետաքրքրություններին և տեղեկացված ընտրությանը համաձայն
· կարող է օգուտ ստանալ աշխատունակության վերականգնման ծառայությունների տրամադրումից՝ ինտեգրված միջավայրում աշխատատեղ ստանալու իմաստով:
DOR-ն առաջնորդվում է այն գաղափարով, որ առավել նշանակալի աստիճանի հաշմանդամություն ունեցող անձինք կարող են օգտվել զբաղվածության արդյունքներից, և պատասխանատու է յուրաքանչյուր անհատին մատուցել գնահատման ծառայություններ՝ սահմանելու անհատի համապատասխանությունը, ծառայությունների ստացման առաջնահերթությունը և VR կարիքները: Նախքան անհատի՝ մասնագիտական սահմանափակումներով պայմանավորված զբաղվածության արդյունքներից օգտվելու ունակության բացակայության վերաբերյալ որոշում կայացնելը, DOR-ը պետք է ուսումնասիրի անհատի կարողությունները, ունակությունները և աշխատանքային միջավայրում դրսևորվող հմտությունները՝ կիրառելով փորձնական աշխատանքի մեթոդը՝ DOR-ի կողմից տրամադրվող համապատասխան աջակցությամբ:
Ի՞նչ է IPE-ն
Յուրաքանչյուր անհատի հետ համագործակցությամբ, DOR-ի համապատասխան որակավորում ունեցող վերականգնման խորհրդատուն VR գործընթացում իրականացնում է առանցքային գործառույթներ, ներառյալ ծառայությունների առաջնահերթության պահանջներին համապատասխանության սահմանումը, Աշխատանքի անհատականացված պլանի (IPE) մշակումը, պլանում անհրաժեշտ փոփոխությունների հաստատումը, տարեկան առնվազն մեկ անգամ վերանայումը, ինչպես նաև զբաղվածության արդյունքի ձեռքբերման սահմանումը և/կամ գործի փակումը:
Զբաղվածության թիրախը և համապատասխան VR ծառայությունները, ինչպես արձանագրված է IPE-ով, համապատասխան են անհատի հատուկ հմտություններին, առաջնայնություններին, մտահոգություններին, կարողություններին, ունակություններին, հետաքրքրություններին և իրազեկված ընտրությանը: IPE-ն նպատակ ունի մտավոր հետամնացություն և զարգացման խանգարումներ ունեցող անհատին օգնել պատրաստվել և ներգրավվել CIE-ում: Ծառայությունները մատուցվում են ըստ անհատական հանգամանքների և կարիքների, կարող են ներառել, սակայն չեն սահմանափակվում մասնագիտական խորհրդատվությամբ և ուղղորդմամբ, գնահատմամբ, օժանդակ տեխնոլոգիաների տրամադրմամբ, հնարավորությունների վերաբերյալ խորհրդատվությամբ, անցումային ծառայություններով, ներառյալ հաշմանդամություն ունեցողներին զբաղվածությանը նախորդող անցումային շրջանի ծառայությունների մատուցմամբ, հետմիջնակարգ ուսուցմամբ և կրթությամբ, աշխատավայրում ուսուցմամբ (OJT), աշխատանքին վերաբերող ծառայություններով և աջակցությամբ, օրինակ՝ աշխատանքային ուսուցումը, զբաղվածությանը նախորդող անցումային շրջանի ծառայությունները, անհատականացված զբաղվածությունը և հետաշխատանքային ծառայությունները:
VR ծառայությունների և IPE գործընթացի մասին մանրամասն տեղեկությունների համար տե՛ս «Սպառողի տեղեկատվական ուղեցույցը»:
http://www.dor.ca.gov/Public/Publications-n-Forms.html
[bookmark: _Toc462834028]Կալիֆորնիայի Զարգացման խանգարումներով անձանց սոցիալական ապահովության ծառայությունների դեպարտամենտ
Լանթերմանի օրենքում (Սոցիալական ապահովության օրենսգրքի բաժին 4.5) նախատեսվում է պարտավորություն, որն առկա է բացառապես Կալիֆորնիայի նահանգում, զարգացման հաշմանդամություն ունեցող անհատներին մատուցել ծառայություններ և տրամադրել աջակցություն՝ ամբողջ կյանքի ընթացքում: Ծառայությունները մատուցվում են, և օժանդակությունը տրամադրվում է, դաշնային, նահանգային, շրջանային և տեղական պետական ծառայությունների, մասնավոր ընկերությունների, աջակցության խմբերի և կամավորների միջոցով: 2013 թվականին նահանգապետ Բրաունի ստորագրությամբ օրենքի ուժ ստացավ1041 նահանգային օրենքի նախագիծը (Chesbro), համաձայն որի Լանթերմանի օրենքում նախատեսվեց «Զբաղվածությունն առաջնահերթ» քաղաքականությունը: Մասնավորապես, օրենքը նախատեսում է, որ.
«Նահանգում ընդունված քաղաքականությամբ ամենաբարձր առաջնայնություն պետք է տրվի աշխատանքային տարիքի, զարգացման հաշմանդամություն ունեցող անհատների մրցակցային ներառական զբաղվածության հնարավորություններին՝ անկախ նրանց հաշմանդամության աստիճանից»: (Սոցիալական ապահովության մասին օրենք, բաժին 4869(ա))
DDS-ն այն մարմինն է, որի միջոցով մտավոր հետամնացություն և զարգացման խանգարումներ ունեցող անհատները նահանգի կողմից ստանում են ծառայություններ և աջակցություն: Այս հաշմանդամության տեսակներից են մտավոր հաշմանդամությունը, ուղեղային կաթվածը, էպիլեպսիան, աուտիզմը և հարակից վիճակները: Ծառայությունները մատուցվում են նահանգային երեք զարգացման կենտրոնների միջոցով (որոնք գտնվում են փակման փուլում) և մեկ համայնքային մարմնի կողմից, ինչպես նաև «տարածքային կենտրոններ»կոչվող 21 ոչ առևտրային կազմակերպությունների միջոցով՝ նրանց հետ կնքված պայմանագրերի հիման վրա: Տարածքային կենտրոնները ծառայում են որպես ռեսուրսային կենտրոններ՝ ապահովելու ախտորոշման, համապատասխանության գնահատման ծառայություններ, ինչպես նաև օգնելու պլանավորել, ստանալ, համակարգել և մշտադիտարկել զարգացման հաշմանդամության համար անհրաժեշտ ծառայություններն ու աջակցությունը։ Բացի այդ, տարածքային կենտրոններն օգնում են գտնել և ստանալ այն ծառայություննեն ու աջակցությունը, որոնք հասանելի են մտավոր հետամնացություն և զարգացման խանգարումներ ունեցող անձանց և նրանց ընտանիքներին: 
Այս ծառայությունները ներառում են թե ՛ նախքան աշխատանքի անցնելը և թե ՛ աշխատանքի ընթացքում տրամադրվող աջակցության ծառայությունները: Նախքան աշխատանքի անցնելը տրամադրվող ծառայությունների ամենատարածված տեսակները, որոնք ֆինանսավորվում են տարածքային կենտրոնների կողմից, ցերեկային ծրագրերի ծառայություններն են: Տարածքային կենտրոնների միջոցով տրամադրվող աշխատանքային աջակցությունը ներառում է զբաղվածության աշխատունակության վերականգնման ծառայություններ ստանալու նպատակով ուղեգրումը DOR, ներառական աշխատանքի անցնելուց հետո երկարաժամկետ ծառայությունների մատուցումը՝ աջակցված զբաղվածության ծրագրի և նախամասնագիտական ծառայությունների միջոցով: 
Ներկայումս մի շարք տարածքային կենտրոններ սկսում են աշխատել աշխատանքային գործունեության ծրագրի ծառայություններ մատուցողների հետ՝ ծառայությունների մատուցումն առավել ինտեգրված դարձնելու և կենտրոնանալու CIE հնարավորություններին հասնելու վրա: Այս ծառայությունների շրջանակում նախատեսված են աշխատանքի նախապատրաստման հավելյալ ծառայություններ՝ անհատականացված աջակցությունների նոր ենթաօրենսգրքով, որոնք հայտնի են նաև «Անհատականացված ցերեկային ծառայություններ» անվամբ: 2016-2017թթ․ ֆինանսական տարում 2016թ․-ի կանոնակարգերի գլուխ 3-ի (նահանգային օրենքի նախագիծ (AB)x2-1) ընդունմամբ օրենսդիրն արտոնել է երկու նոր ծրագրերի մշակում՝ CIE հնարավորությունների մեծացման նպատակով: Ծրագրերից մեկով նախատեսվում է վճարովի պրակտիկայի կիրառում՝ CIE-ին հասնելու համար: Երկրորդը խրախուսական ֆինանսական պարգևատրման ծրագիր է այն ծառայություններ մատուցողների համար, որոնք օժանդակում են հաճախորդներին հասնելու CIE-ի և պահպանելու իրենց աշխատատեղը: 
Առկա իրավիճակը
Նահանգի 2013-2014թթ․ ֆինանսական տարում DDS-ը ծառայություններ է մատուցել մտավոր հետամնացություն և զարգացման խանգարումներ ունեցող մոտ 38000 մարդու՝ 16-ից 21 տարիքային խմբում և 126000 մարդու՝ 22 և բարձր տարիքային խմբում։[footnoteRef:9] [9:  DDS–ի համար մտավոր հետամնացության և զարգացման խանգարումների կարգում դասված հաշմանդամության կատեգորիաներն են մտավոր հաշմանդամությունը, աուտիզմը, ուղեղային կաթվածը, էպիլեպսիան և զարգացման այլ խանգարումները: ] 

Որո՞նք են DDS-ի համապատասխանության չափանիշները
Տարածքային կենտրոնների մատուցած ծառայությունների ստացման պահանջներին համապատասխանելու համար անձը պետք է հաշմանդամություն ունենա, որն արձանագրվել է նախքան անհատի 18 տարին լրանալը, ըստ կանխորոշումների կարող է ունենալ անորոշ տևողություն և նշանակալի աստիճանի է: Ինչպես նշել է Զարգացման ծառայությունների տնօրենը, Հանրային կրթության վերահսկիչի հետ խորհրդակցությամբ, ծառայությունները նախատեսված են անհատների համար, որոնց մոտ ախտորոշված է մտավոր հաշմանդամություն, ուղեղային կաթված, էպիլեպսիա և/կամ աուտիզմ: Այս եզրույթը պետք է նաև ներառի հաշմանդամության հանգեցնող հիվանդություններ, որոնք համարվում են սերտորեն կապված մտավոր հաշմանդամության հետ կամ պահանջում են բուժում, որը նման է մտավոր հաշմանդամություն ունեցող անձանց համար պահանջվող բուժմանը, սակայն չպետք է ներառի հաշմանդամության հանգեցնող այլ հիվանդություններ, որոնք բացառապես ֆիզիկական բնույթի են: Համապատասխանությունը պահանջներին որոշվում է տարածքային կենտրոնների կողմից իրականացվող ախտորոշման և գնահատման արդյունքում:

Ի՞նչ է IPP-ն
Անձի կարիքների բավարարմանն ուղղված անհատական ծրագրի պլանավորումն օժանդակում է զարգացման խնդիրներ ունեցող անձանց և նրանց ընտանիքներին՝ զարգացնելու իրենց ունակությունները և կարողությունները: Պլանավորումը մեկանգամյա միջոցառում կամ հանդիպում չէ. այն ենթադրում է խմբի միջևքննարկումների կամ համագործակցության շարունակականություն՝ ներառելով զարգացման հաշմանդամություն ունեցող անհատին, նրա ընտանիքին (եթե կիրառելի է), տարածքային կենտրոնի ներկայացուցչ(ներ)ին և այլ անձանց: «Անհատական ծրագրի պլան» (IPP) կոչվող փաստաթուղթը պլանավորման խմբի կողմից կայացված որոշումների արձանագրությունն է:
Պլանավորման գործընթացի ընթացքում խումբն օժանդակում է անհատին՝ պատրաստելու նկարագրություն, որում ներկայացվում են՝ բնակության նախընտրելի վայրը, անձինք, որոնց հետ ցանկանում է շփվել և առօրյա գործունեության նախընտրելի տեսակները, ներառյալ նախընտրելի աշխատանքները: Այս նկարագրությունը կոչվում է «ցանկալի ապագա» և հիմնվում է անհատի հմտությունների, կարողությունների, նախընտրությունների, կենսակերպի և մշակութային առանձնահատկությունների մասին հիմնական տեղեկությունների վրա:
Պլանավորման խումբը որոշում է անհրաժեշտ քայլերը, ում կողմից, երբ և ինչպես են դրանք իրականացվելու, եթե անհատը սկսի (կամ շարունակի) աշխատել հանուն «ցանկալի ապագայի»: 
IPP գործընթացի մասին մանրամասն տեղեկությունների համար տե՛ս Անհատական ծրագրի պլանի ռեսուրսների ուղեցույցը: 
http://www.dds.ca.gov/RC/IPPManual.cfm
IPP-ն ներառում է պահանջվող ծառայությունները և աջակցությունը, դրանք մատուցողներին, ներառյալ տարածքային կենտրոնների և այլ մարմինների կողմից ֆինանսավորվող ծառայությունները և աջակցությունը։
3. [bookmark: _Toc462834029]ԸՆԹԱՑԻԿ ՆԱԽԱՁԵՌՆՈՒԹՅՈՒՆՆԵՐ ԵՒ ՀԱՄԱԳՈՐԾԱԿՑՈՒԹՅՈՒՆ
Հաշմանդամների աշխատանքային հնարավորությունների աջակցման մեջ հաջողություն ունեցած ընթացիկ նախաձեռնություններն ու համատեղ ջանքերը ներդրվել են որպես սույն Հայեցակարգի անբաժան մաս։ Այս նախաձեռնությունների և համատեղ ջանքերի մասին տեղեկատվության տարածումը օգտակար կլինի այն ծառայություններ մատուցողների համար, ովքեր մշտապես ձգտում են էլ ավելի բարելավել իրենց կարողությունները, որպեսզի աջակցեն մտավոր հետամնացություն և զարգացման խանգարումներ ունեցող անհատներին՝ հասնելու մրցակցային ներառական զբաղվածությանը: Այս բաժինը բացահայտում է վերոնշյալ բոլոր ջանքերը տեղական, պետական և ազգային մակարդակներով: Այդ ջանքերը հիմնարար բնույթ են կրում տեղական մակարդակում «Triple E» ընդունված գործելակերպերի զարգացման և աջակցման հարցում։ 
«…աշխատանքն իրենից ներկայացնում է այն վայրը, որին անհամբեր սպասում ես… մի վայր, որտեղ կարող ես նպատակիդ հասնել…»
Ծնող - Կալիֆորնիայի CIE-ի շահառուների ֆորում, մայիսի 15, 2015թ.


[bookmark: _Toc462834030]Տեղական մակարդակ 
Տեղական մակարդակում իրականացվող նախաձեռնություններն ու համագործակցությունները սույն Հայեցակարգի հիմնարար մասն են կազմում այն իմաստով, որ դրանք գործնականում ցույց են տալիս «Triple E»-ի առկա և պոտենցիալ ուղիները դեպի մրցակցային ներառական զբաղվածություն: Տեղական մակարդակում իրականացվող նախաձեռնություններն ու համատեղ ջանքերը ներառում են, սակայն չեն սահմանափակվում հետևյալով.
· [bookmark: TPP]Անցումային շրջանի համագործակցության ծրագիր (Transition Partnership Program - TPP) 
[bookmark: C2C]TPP-ն Կալիֆորնիայի Աշխատունակության վերականգման դեպարտամենտի (DOR) և Կալիֆորնիայի Կրթության դեպարտամենտի (CDE) համատեղ նախագիծն է: TPP-ն համագործակցային կապեր է ստեղծում ընտրված LEA-ների և տեղական DOR վարչաշրջանի միջև։ TPP-ն տրամադրում է մասնագիտական ուսուցման ծառայություններ, որոնց միջոցով հաշմանդամություն ունեցող ուսանողները բարեհաջող անցնում են բովանդակալից աշխատանքի։ Այդ ծրագրերը տրամադրում են զբաղվածությանը նախորդող անցումային շրջանի ծառայություններ հաշմանդամություն ունեցող ուսանողների համար՝ համաձայն WIOA օրենքի: 2014 թվականի հուլիսի 1-ից մինչև 2015 թվականի մայիսի 31-ը TPP-ում ընդրգկված է եղել 17629 անձ: Նրանցից 994-ն ունեցել են մտավոր հետամնացություն և զարգացման խանգարումներ։ 
· Քոլեջից դեպի կարիերա պիլոտային ծրագիր (C2C)
C2C պիլոտային ծրագիրն իրենից ներկայացնում է DOR-ի և ընտրված համայնքային քոլեջների միջև համագործակցություն՝ մտավոր հետամնացություն և զարգացման խանգարումներ ունեցող անհատներին սպասարկելու համար։ Նախատեսված լինելով որպես այլընտրանք ավանդական զբաղվածությանն ուղղված աջակցությանը՝ C2C-ն նախատեսված է եղել միջին մասնագիտական ծառայություններ տրամադրելու և քոլեջի մակարդակում դրանց ուսուցումից CIE անցնելու համար աջակցություն ցուցաբերելու նպատակով: Ծրագիրը նախատեսում է միջին մասնագիտական ուսուցում, տրամադրում է աշխատանքային փորձ և պրակտիկա, մատուցում աշխատանքի զարգացման և տեղավորման ծառայություններ, որոնք նպաստում են աշխատուժի նախապատրաստմանը և տեղավորմանը մրցակցային ներառական զբաղվածության սեկտորում։ Գոյություն ունի 8 C2C պիլոտային ծրագիր, որոնցից երեքը միայն վերջերս են հաստատվել, սակայն դեռևս չեն իրականացվել։ Հինգ գործող պիլոտային ծրագրերում արդեն սպասարկվել է մտավոր հետամնացություն և զարգացման խանգարումներ ունեցող 304 անձ։
· WorkAbility l
WorkAbility I-ը մրցակցային դրամաշնորհ է, որը կառավարվում է Կալիֆորնիայի Կրթության դեպարտամենտի՝ CDE-ի կողմից և իրականացվում է Տեղական կրթական գործակալության (LEA) կողմից, որն էլ իր հերթին ապահովում է համակողմանի նախաաշխատանքային վերապատրաստում, աշխատանքային փորձի կիրառում և հետագա գործունեություն հատուկ կրթական համակարգում ընդգրկված ավագ դպրոցի ուսանողների համար, որոնք գտնվում են անցումային փուլում՝ դպրոցից դեպի աշխատանք, ինքնուրույն կյանք, հետմիջնակարգ կրթություն կամ վերապատրաստում։ 2014/2015թթ․ ուսումնական տարում մտավոր հետամնացության և զարգացման խանգարումներով 18689 անհատներ մասնակցեցին WorkAbility I-ին, որոնցից 6100-ը վճարովի աշխատանքային փորձ ունեցան։ Այդ տարի CDE-ն ուղղորդեց դպրոցներին չօգտագործել WorkAbility I-ի ֆինանսական միջոցները՝ նվազագույն աշխատավարձից ցածր վարձատրությամբ աշխատանքին աջակցելու համար։
[bookmark: _Toc462834031]Նահանգային մակարդակ 
Նահանգային մակարդակով հանձն առված նախաձեռնություններն ու համագործակցություններն այս Հայեցակարգի հիմնարար մասն են կազմում այն առումով, որ դրանք ստեղծում և զարգացնում են այնպիսի միջավայր, որը նպաստում է CIE առաջնորդող բոլոր ուղիներին։ Նահանգային մակարդակում իրականացվող նախաձեռնություններն ու համագործակցությունները ներառում են, սակայն չեն սահմանափակվում հետևյալով.
· Զարգացման խանգարումներով անձանց «Զբաղվածությունն առաջնահերթ» ծրագրի նահանգային խորհրդի հանձնաժողով (SCDD)
CDE-ի, DOR-ի և DDS-ի ներկայացուցիչները Զարգացման խանգարումներով անձանց «Զբաղվածությունն առաջնահերթ» ծրագրի նահանգային խորհրդի հանձնաժողովի (SCDD) անդամներն են և մասնակցում են հանձնաժողովի եռամսյակային հանդիպումներին: Ըստ նահանգային օրենքի՝ «Զբաղվածությունն առաջնահերթ» ծրագրի հանձնաժողովն աշխատանքներ է տանում՝ բացահայտելու պետական և տեղական մակարդակներում յուրաքանչյուրի համապատասխան դերն ու պարտականությունները, ինչպես նաև արդյունավետ ռազմավարությունները։ Հանձնաժողովը նաև առաջարկություններ է անում տվյալների հավաքագրման և մրցակցային ներառական զբաղվածության աճի մասին, որը հանդիսանում է նպատակ մտավոր հետամնացություն և զարգացման խանգարումներ ունեցող աշխատանքային տարիքի անհատների համար։ Հանձնաժողովը օրենսդիր մարմնին տարեկան զեկույց է ներկայացնում զարգացման խանգարումներով անձանց զբաղվածության ցուցանիշի և փոփոխությունների շուրջ առաջարկությունների վերաբերյալ։
http://www.scdd.ca.gov/Employment_First_Committee.htm
· Կալիֆորնիայի անցումային դաշինք 
CDE-ն, DOR-ը և DDS-ը մասնակցում են Կալիֆորնիայի անցումային դաշինքին։ Կալիֆորնիայի անցումային դաշինքը շահույթ չհետապնդող կառույց է, որն աջակցում է այն մասնագետներին, ովքեր օգնում են միջնակարգ կրթությունից չափահաս կյանքի անցնող երիտասարդներին և ընտանիքներին։ Կառույցի անդամների հետ սերտ համագործակցության արդյունքում՝ Կալիֆորնիայի անցումային դաշինքը մշակում է միջնակարգ կրթության անցումային գործիքներ, դասընթացներ և ռեսուրսներ: 2015թ․-ի փետրվարին CDE-ն ու DOR-ը իրականացրին պլանավորում և համաֆինանսավորում և ներկայացրեցին Կալիֆորնիայի անցումային դաշինքի «Կամուրջ դեպի Ապագա II Ինստիտուտ» (Bridge to the Future II Institute) ծրագիրը: Նահանգային ինստիտուտը ոլորտի մասնագետներին տեղեկատվություն տրամադրեց հաշմանդամություն ունեցող երիտասարդների անցումային փուլի բարելավման վերաբերյալ։ 

· Կալիֆորնիայի «Անցում միջնակարգից» մասնագիտական համայնք (CoP)
CDE-ն, DOR-ը և DDS-ը CoP-ի անդամներ են։ CoP-ն բաղկացած է ուսանողներից, ծնողներից, մանկավարժներից և գործարար, ոչ առևտրային, ինչպես նաև պետական գործակալությունների ներկայացուցիչներից, ովքեր յուրաքանչյուր ամիս հանդիպում են խնդիրների շուրջ համախմբվելու նպատակով՝ առաջադրելով տարբեր տեսակետներ, որոնք վերաբերում են հաշմանդամություն ունեցող աշակերտների՝ միջնակարգ կրթությունից աշխատանքի անցման վրա: CoP-ի առաքելությունն է՝ ապահովել անցումային ծառայությունների անխափան մատուցում, որը հաշմանդամություն ունեցող աշակերտների համար դրական հետդպրոցական արդյունքներ կապահովի։ CDE-ն ղեկավարում է նախաձեռնությունը՝ կազմակերպելով CoP-ի հանդիպումները և կառավարելով CoP-ի կողմից միջնակարգ կրթության անցման շուրջ վերջին նախաձեռնությունների ազդեցության վերաբերյալ տեղեկատվության տարածման համակարգը։ 2015 թվականին, CoP-ը, համագործակցելով Կալիֆորնիայի անցումային դաշինքի հետ, վերապատրաստում իրականացրեց միջնակարգ կրթության անցումային փուլում գտնվող ավելի քան 1000 անհատների շրջանում։
· Կալիֆորնիայում Անչափահասների պատրաստվածության խթանման ծրագիր լրացուցիչ սոցիալական եկամուտ ստանալու համար (2013 – 2018թթ․) (CaPROMISE դրամաշնորհ)
CaPROMISE-ն ԱՄՆ-ի Կրթության դեպարտամենտի կողմից տրվող 6 խոշոր դրամաշնորհներից ամենամեծն է, որը գլխավորում է DOR-ը՝ Զբաղվածության զարգացման վարչության, CDE-ի, DDS-ի, Սոցիալական ապահովության դեպարտամենտի, Առողջապահության դեպարտամենտի և Սան Դիեգոյի պետական համալսարանի համատեղ աշխատանքի ինստիտուտի հետ միացյալ ուժերով: CaPROMISE-ի նպատակն է բարելավել ծառայությունների մատուցումն ու համակարգումը երեխաների լրացուցիչ սոցիալական եկամուտ (SSI) ստացողների և նրանց ընտանիքների համար, որպեսզի հասնեն դրական արդյունքների, ինչպես օրինակ՝ միջնակարգ կրթությունն ավարտին հասցնելը և աշխատանքային վերապատրաստումների մասնակցելը՝ մրցակցային ներառական զբաղվածություն ձեռք բերելու նպատակով, ինչն էլ իր հերթին կնվազեցնի երեխայի համար SSI-ից երկարաժամկետ կախվածության ցուցանիշները։ CaPROMISE-ը նպատակաուղղված է տնտեսական ինքնաբավության մեծացմանը։։ 

· Կալիֆորնիայի մտավոր և զարգացման հաշմանդամություն ունեցող պատանիների ու երիտասարդ չափահասների զբաղվածության կոնսորցիում (2011-2016թթ․) 
CDE-ը, DOR-ը և DDS-ն գործում են որպես Կալիֆորնիայի մտավոր և զարգացման հաշմանդամություն ունեցող երիտասարդների և մեծահասակների զբաղվածության նահանգային կոնսորցիումի անդամ՝ մտավոր և զարգացման հաշմանդամություն ունեցող երիտասարդների՝ դպրոցից աշխատանք և/կամ հետմիջնակարգ կրթություն անցումային գործընթացը և արդյունքներըբարելավելու նպատակով։ CDE-ն, DOR-ը և DDS-ը համագործակցում են 23 պետական գերատեսչությունների ավելի քան 45 ներկայացուցիչների, տարածքային կենտրոնների, տարատեսակ կազմակերպությունների, ընտանիքների, ինչպես նաև իրավունքների պաշտպանության խմբերի հետ, որոնք պատասխանատվություն են կրում հաշմանդամություն ունեցող երիտասարդների կրթության, անցումային համակարգման, վերականգնման, զբաղվածության կազմակերպման և աջակցման հարցերում։ Այս նախագիծը ֆինանսավորվում է ԱՄՆ-ի Մտավոր և զարգացման հաշմանդամության հարցերով վարչության կողմից՝ ներառական զբաղվածության անցումային փուլում գտնվող երիտասարդների աջակցության վերաբերյալ քաղաքականության փոփոխման վրա ազդելու նպատակով։
· DOR/CDE Միջգերատեսչական Համաձայնագիր
Միջգերատեսչական համաձայնագրի նպատակն է ստեղծել կրթական և VR ծառայությունների կոորդինացված համակարգ, որը կնպաստի դպրոցից հետմիջնակարգ կրթության, այնուհետև մշտական զբաղվածության արդյունավետ անցմանը՝ հաշմանդամության խնդիրներ ունեցող, միջնակարգ կրթությամբ ուսանողների համար։
· DOR/DDS Միջգերատեսչական Հանդիպումներ
DOR-ի և DDS-ի անդամները պարբերաբար հանդիպումներ են ունենում՝ վերապատրաստման և զբաղվածության ծառայությունները տարածքային կենտրոնների սպառողների հետ համակարգելու համար։ DOR-ի և DDS-ի միջգերատեսչական հանդիպումների աշխատանքային շրջանակը ներառում է տարատեսակ գործողությունների ճանապարհային քարտեզ, ինչն իրենցից ներկայացնում է երկարատև համագործակցություն գերատեսչությունների միջև, DOR-ի և DDS-ի ծառայությունների շրջանակում համապատասխան սպառողներին աջակցելու նպատակով դերերի և պարտականությունների հստակեցում։ Գերատեսչությունների համար այս ֆորումը հիանալի հնարավորություն է տեխնիկական աջակցություն տրամադրելու տեղական DOR-ին և տարածքային կենտրոնի աշխատակազմերին, երբ ի հայտ են գալիս խոչընդոտներ ու խնդիրներ: 
· Կալիֆորնիայի աշխատուժի զարգացման խորհուրդ (CWDB)
CWDB-ն պատասխանատու է նահանգապետին՝ 2014թ. ընդունված WIOA օրենքով պահանջվող պարտավորությունների իրականացմանն աջակցելու համար։ Խորհուրդն իր աջակցությունն է ցուցաբերում նահանգապետին՝ աշխատուժի զարգացմանն ուղղված քաղաքականության ստեղծման և մշակման հարցերում։ Խորհրդի բոլոր անդամներն ընտրվում են նահանգապետի կողմից և ներկայացնում աշխատուժի զարգացման համար անհրաժեշտ բոլոր հնարավոր հայեցակետերը՝ բիզնես, աշխատուժ, հանրային կրթություն, բարձրագույն կրթություն, տնտեսական զարգացում, երիտասարդական միջոցառումներ, զբաղվածության և վերապատրաստման դասընթացներ, ինչպես նաև օրենսդրական բարեփոխումներ։ Համաձայն WIOA-ի՝ DOR-ը սերտորեն համագործակցում է իր հիմնական գործընկերների, ձեռնարկությունների և այլ շահագրգիռ կողմերի հետ՝ պետական միասնական նախագիծ մշակելու և իրականացնելու համար, որպեսզի բացահայտվեն նահանգի հիմնական աշխատուժի կենտրոնացվածության շրջանները։ Աշխատուժի զարգացման շրջանները կթիրախավորվեն տեղական կադրերի զարգացման ոլորտային կենտրոնների և Կալիֆորնիայում աշխատանքի տեղավորման ամերիկյան կենտրոնիSM (մեկ պատուհանով) կողմից և կներառեն մրցակցային ներառական զբաղվածության հնարավորություններ մտավոր հետամնացություն և զարգացման խանգարումներ ունեցող անհատների համար։ 
· Համագործակցային ծրագրերի խորհրդատվական հանձնաժողով (CPAC)
DOR-ը հիմնադրել է CPAC-ը՝ որպես բոլոր նահանգային համագործակցային ծրագրերի հետ առնչվող հարցերի մասին տեղեկատվություն և հետադարձ կապ տրամադրող միջոց։ Հանձնաժողովը բաղկացած է բոլոր տեսակի նահանգային և տեղական համագործակցող, գործընկեր գերատեսչությունների ներկայացուցիչներից, ներառյալ՝ CDE-ն, LEA-ները, հոգեկան առողջության խանգարման հարցերով զբաղվող գերատեսչությունները, քոլեջները և շահույթ չհետապնդող համայնքային վերականգնողական ծրագրերը։ CPAC-ը առաջարկություններ է տրամադրում DOR-ին, ինչը կարող է դրական ազդեցություն ունենալ քաղաքականությունների և ընթացակարգերի մշակման կամ փոփոխության վրա։ CPAC-ը նպաստում է համագործակցության համաձայնագրերի արդյունավետությանը՝ տեղեկատվության փոխանակման և հաղորդակցման բարելավման միջոցով։ CPAC-ի հիմնական նպատակն է բարելավել զբաղվածության ապահովման ծառայությունների տրամադրումը, ինչի արդյունքում համագործակցային ծրագրերում սպասարկվող DOR-ի սպառողները կգրանցեն էական և հաջող արդյունքներ։
· Զբաղվածության մասին տվյալների ղեկավարման հարթակ
Կալիֆորնիայի Զարգացման խանգարումներով անձանց նահանգային խորհրդի (SCDD), Զարգացման խանգարումներով անձանց սոցիալական ապահովությանծառայությունների դեպարտամենտի (DDS) և Կալիֆորնիայի մտավոր և զարգացման հաշմանդամություն ունեցող երիտասարդների և մեծահասակների	զբաղվածության կոնսորցիումի համատեղ նախագիծը SCDD-ի կայքում ստեղծել է զբաղվածության տվյալների գրանցման միասնական հարթակ։ Տվյալների այս հարթակն օգտագործում է ներկայումս հասանելի բոլոր այն տվյալները, որոնք ամբողջական պատկեր են ստեղծում ողջ նահանգում մտավոր հետամնացության և զարգացման խանգարումներ ունեցող անձանց մրցակցային ներառական զբաղվածության կարգավիճակի մասին։ Նոր տվյալների աղբյուրներ հասանելի դառնալուն պես հարթակը պարբերաբար կթարմացվի և կբարելավվի։ 

· Կարիքներին հարմարեցված առօրյա ծառայություններ
Կարիքներին հարմարեցված առօրյա ծառայությունները մշակվել են DDS-ի կողմից և հասանելի են նահանգի բոլոր տարածքային կենտրոններում, ինչը հրաշալի հնարավորություն է մտավոր հետամնացություն և զարգացման խանգարումներ ունեցող անձանց համար՝ դուրս գալու ավանդական առօրյա ծառայությունների ծրագրի շրջանակից, որպեսզի ստանան անհատական՝ իրենց կարողություններին համապատասխան, ծառայություններ և հասնեն մրցակցային ներառական զբաղվածության իրենց նպատակներին։ Մատուցվող ծառայությունների գործողության շրջանակը, տեսակը և տևողությունը սահմանվում են անձնակենտրոն պլանավորման գործընթացի միջոցով և նշվում IPP-ում։ Կարիքներին հարմարեցված առօրյա ծառայությունները նախատեսված են աշխատանքի հետագա զարգացման կամ պահպանման հնարավորությունները խրախուսելու, կամավորական գործունեություն ծավալելու և/կամ հետմիջնակարգ կրթություն ստանալու, ինչպես նաև իր սեփական ծառայություններն ուղղորդելու հարցում անհատի կարողությունները առավելագույնի հասցնելու համար։ Այս ծառայությունների իրականացումից ակնկալվող արդյունքը հետևյալն է՝ բարձրացնել անհատի ունակությունը ղեկավարելու իր ինտեգրված և ներառական կյանքը։ 2013-2014 ֆինանսական տարում մտավոր հետամնացությամբ և զարգացման խանգարումներով 3,299 անհատ մասնակցել է Կարիքներին հարմարեցված առօրյա ծառայությունների մատուցման ծրագրին:
· Աշխատանքային փորձի գործընկերություն
Կալիֆորնիայի Զարգացման խանգարումներով անձանց սոցիալական ապահովության ծառայությունների դեպարտամենտը և Սակրամենտո քաղաքի Միացյալ դպրոցական շրջանի հատուկ կրթության ծրագիրը (նախատեսված է 18-21 տարեկան ուսանողների համար) հանդես են եկել համագործակցությամբ՝ ստեղծելու աշխատանքային փորձի ձեռքբերման ծրագիր այն ուսանողների համար, ովքեր հետաքրքրված են պետական կառավարման մարմիններում առկա թափուր աշխատատեղերով։ Ուսանողները, ուսուցիչների և օգնականների աջակցությամբ, մասնակցում են պրակտիկ աշխատանքների, որպեսզի ծանոթանան պետական աշխատանքային միջավայրին, հնարավորություն ունենան տարբերակել մի շարք խնդիրներ, որ բնորոշ են միայն պետական ծառայողներին, զարգացնեն իրենց միջանձնային հմտությունները, կազմեն իրենց ինքնակենսագրությունը և ստանան աջակցություն պետական մարմիններում աշխատանքի ընդունվելու ընթացակարգերում, եթե բարձրագույն դպրոցն ավարտելուց հետո նախընտրեն դիմել պետական աշխատանքի անցնելու համար։

Պետական մակարդակի քաղաքականությունը և յուրաքանչյուր դեպարտամենտի դաշնային պահանջները հիմնարար են Հայեցակարգի համար, քանի որ դրանք կազմում են այն առաջնային ենթակառուցվածքը, որն օգտագործվել է Հայեցակարգը մշակելու համար:
Պետական քաղաքականությունը և դաշնային պահանջները հետևյալն են.
· «Զբաղվածությունն առաջնահերթ» քաղաքականություն
· Հաշմանդամություն ունեցող անձանց կրթության ապահովման մասին օրենք (IDEA)
· 1973թ. ընդունված Հաշմանդամների վերականգման մասին դաշնային օրենքը, որը փոխարինվել է 2014թ. ընդունված Աշխատուժի զարգացման նորարարական մոտեցումների և հնարավորությունների մասին օրենքով (Workforce Innovation and Opportunity Act - WIOA)
· Medicare-ի և Medicaid-ի ծառայությունների կենտրոն (CMS)՝ հրապարակված 2014թ.:
«Զբաղվածությունն առաջնահերթ» քաղաքականություն
ԱՄՆ-ի Աշխատանքի հարցերով զբաղվող դեպարտամենտը, Հաշմանդամների զբաղվածության քաղաքականության գրասենյակը (Office of Disability Employment Policy - ODEP) և Մտավոր զարգացման հաշմանդամության հարցերով վարչությունը կատարել են զգալի ներդրումներ՝ աջակցելու նահանգներին ստեղծել համակարգային փոփոխություններ, որոնց արդյունքում ծանր հաշմանդամություն ունեցող անձանց համար կմեծանան մրցակցային ներառական զբաղվածության հնարավորությունները: Այս առաջնահերթությունն արտացոլում է աջակցության մեծացումը այն պետական շարժման նկատմամբ, որը կոչվում է «Զբաղվածությունն առաջնահերթ»՝ համակարգային փոփոխության մի ծրագիր, որը կենտրոնանում է այն գաղափարի վրա, որ բոլոր քաղաքացիները, ներառյալ ծանր հաշմանդամություն ունեցող անձինք, լիարժեքորեն ի վիճակի են ունենալ ներառական զբաղվածություն և մասնակցել համայնքային կյանքին: 
Այս մոտեցման համաձայն՝ պետականորեն ֆինանսավորվող համակարգերը հարկադրված են համապատասխանեցնել քաղաքականությունները, ծառայությունների մատուցումը և փոխհատուցման կառուցվածքներն այնպես, որ հակված լինեն համայնքային ներառական զբաղվածությանը՝ որպես առաջնահերթ տարբերակ՝ զգալի հաշմանդամություն ունեցող պատանիների և չափահասների համար պետականորեն ֆինանսավորվող ցերեկային խնամքի և զբաղվածության ծառայություններն օգտագործելու առումով: ODEP-ը նախաձեռնել է «Զբաղվածությունն առաջնահերթ» առաջնորդության ուսուցման նահանգային ծրագիրը (Employment First State Leadership Mentoring Program - EFSLMP), որը հաշմանդամության տեսակների և համակարգերի միջև փոփոխությանն առնչվող նախաձեռնություն է: EFSLMP-ն նահանգային բազմապրոֆիլային թիմերին տրամադրում է հարթակ՝ հավատարմորեն կենտրոնանալու «Զբաղվածությունն առաջնահերթ» մոտեցման իրականացման վրա՝ քաղաքականությունների համապատասխանեցման, ռեսուրսների համակարգման և ծառայությունների մատուցման մոդելների թարմացման միջոցով՝ ամենածանր հաշմանդամություն ունեցող անձանց համար ներառական զբաղվածության տարբերակներն ընդլայնելու համար: Սկսած 2015թ. 46 նահանգներ, այդ թվում` Կալիֆորնիան, ներգրավվեցին «Զբաղվածությունն առաջնահերթ» ծրագրի իրականացման աշխատանքներում,որոնցից 32-ը ձեռնարկեցին պաշտոնական քաղաքականության բարեփոխումներ:
Կալիֆորնիան, որպես այս ազգային համակարգերի շարունակական փոփոխության աշխատանքների մի մաս, նախաձեռնել է պաշտոնական քաղաքականության բարեփոխման աշխատանքներ՝ զգալի հաշմանդամություն ունեցող կալիֆորնիացիների համար CIE-ի արդյունքները մեծացնելու համար: 2013թ. հոկտեմբերի 9-ին նահանգապետ Բրաունն ստորագրեց 1041 օրենսդրական ակտը, որով օրենքով ամրագրվեց «Զբաղվածությունն առաջնահերթ» քաղաքականությունը (Սոցիալական ապահովության մասին օրենք, բաժին 4869(ա)(1)):
Օրենքը սահմանում է, որ զարգացման խանգարումներ ունեցող աշխատանքային տարիքի անձանց համար ներառական մրցակցային զբաղվածության հնարավորություններին պետք է տրվի ամենաբարձր առաջնահերթություն՝ անկախ նրանց հաշմանդամության ծանրության աստիճանից: Բարեփոխումների նպատակով այս Հայեցակարգի մշակման համար 2014թ. դեկտեմբերին ստորագրված ՓՀ-ն մեկ այլ քայլ էր CIE-ի ծավալներն ընդլայնելու ռազմավարությունների բացահայտման գործում՝ 1041 օրենսդրական ակտի համաձայն (Սոցիալական ապահովության մասին օրենք, բաժիններ 4868-4869):
Հաշմանդամություն ունեցող անձանց կրթության ապահովման մասին օրենք
ԱՄՆ կրթության դեպարտամենտը, Դաշնային օրենսգրքի 34-րդ գլխի, 300.600-րդ բաժնի համաձայն, LEA-ներից պահանջում է մշակել և իրականացնել IEP-ներ հաշմանդամություն ունեցող աշակերտների համար: 1975թ. ընդունված IDEA օրենքով, որը փոփոխվել է 2004թ., պետական մակարդակով ապահովվում են ծառայություններ հաշմանդամություն ունեցող երեխաների համար: IDEA օրենքը սահմանում է, թե ինչպես պետք է նահանգային և պետական մարմինները մատուցեն վաղ միջամտության, հատուկ կրթության և հարակից ծառայություններ հաշմանդամություն ունեցող և պահանջներին համապատասխանող ավելի քան 6,5 միլիոն նորածին և մանկահասակ երեխաների և երիտասարդների: Հաշմանդամություն ունեցող նորածին և մանկահասակ երեխաները (նորածնից մինչև 2 տարեկան) և նրանց ընտանիքներն ստանում են վաղ միջամտության ծառայություններ IDEA օրենքի մաս C-ի համաձայն: Երեխաները և երիտասարդներն (3-ից 21 տարեկան) ստանում են հատուկ կրթության և հարակից ծառայություններ IDEA օրենքի մաս B-ի համաձայն:
Աշխատուժի զարգացման նորարարական մոտեցումների և հնարավորությունների մասին օրենք 
2014թ. հուլիսի 22-ին նախագահ Օբաման ստորագրեց WIOA օրենքը, որը չեղարկեց 1988թ. ընդունված Աշխատուժի զարգացման ներդրումների մասին օրենքըև փոփոխեց 1973թ. ընդունված Հաշմանդամների վերականգնման մասին օրենքը: Այս դաշնային օրենքն զգալի փոփոխություններ է մտցնում ինչպես Կալիֆորնիայի, այնպես էլ ողջ ԱՄՆ-ի աշխատունակության վերականգնման և անկախ ապրելակերպի ծրագրերում:
WIOA օրենքի նոր պահանջները, որոնք ազդում են աշխատունակության վերականգնման ծառայությունների վրա, ներառում են, սակայն չեն սահմանափակվում հետևյալով.
· Զբաղվածության նախապատրաստման անցումային շրջանի ծառայություններ - DOR-ը, LEA-ների հետ համատեղ, պարտավոր է տրամադրել զբաղվածությանը նախորդող անցումային շրջանի հինգ տեսակի ծառայություններ 16-ից 21 տարեկան հաշմանդամ ուսանողներին, ովքեր համապատասխանում են կամ հավանական է համապատասխանեն աշխատունակության վերականգնման ծառայություններին: Աշխատունակության վերականգնման ծառայությունների համար DOR-ի ստացած դրամաշնորհի դաշնային մասի տասնհինգ տոկոսն այժմ պետք է օգտագործվի զբաղվածությանը նախորդող անցումային շրջանի ծառայությունների համար: Զբաղվածությանը նախորդող անցումային շրջանի ծառայությունները նաև ներառում են ծառայությունների լրացուցիչ ինը տեսակներ, որոնք մատուցվելու են այն դեպքում, եթե մնա պահուստային ֆոնդ, և ներառում են անցումային շրջանի համակարգման աշխատանքները՝ համագործակցելով այլ մարմինների հետ:  
· Զբաղվածությանը նախորդող անցումային շրջանի հինգ ծառայությունները հետևյալն են.
1. Աշխատանքի առաջարկի ուսումնասիրման խորհրդատվություն
2. Ուսուցում աշխատանքի ընթացքում
3. Խորհրդատվություն հետմիջնակարգ կրթության հնարավորությունների վերաբերյալ
4. Աշխատավայրին պատրաստ լինելու ուսուցում
5. Սեփական իրավունքների պաշտպանության ուսուցում:
· Նվազագույն աշխատավարձից ցածր վարձատրություն - WIOA օրենքն արգելում է գործատուներին 24 տարեկան կամ ավելի ցածր տարիքի հաշմանդամություն ունեցող անձին վճարել նվազագույն աշխատավարձից ցածր աշխատավարձ, եթե հատուկ աշխատանքների կատարումը չի ամրագրվել փաստաթղթում: WIOA օրենքը սահմանում է նվազագույն աշխատավարձից ցածր աշխատավարձը որպես դաշնային նվազագույն աշխատավարձից ցածր վարձատրություն և սահմանում է այն հատուկ աշխատանքները, որոնք պետք է ամրագրվեն փաստաթղթով և ներառում են զբաղվածությանը նախորդող անցումային շրջանի ծառայությունները, կարիերայի խորհրդատվությունը և անձին CIE ունենալու հնարավորություն տվող տեղեկատվությունը և ուղղորդումները:
· Աջակցված աշխատանքի ընդունում (Supported Employment - SE) - ամենածանր աստիճանի հաշմանդամություն ունեցող անհատի համար WIOA օրենքը սահմանում է SE-ն որպես CIE, այդ թվում` անհատականացված կամ ներառական աշխատանքային միջավայրում աշխատանքի ընդունումը, որտեղ անհատները CIE ստանալու համար աշխատում են կարճաժամկետ (6-ից 12 ամիս). տվյալ աշխատանքն անհատականացված է և հարմարեցված է տվյալ անհատի ուժեղ կողմերին, ունակություններին, հետաքրքրություններին և տեղեկացված ընտրությանը: SE ծառայությունների սահմանումն այժմ ներառում է երկու նոր եզրույթ՝ հարմարեցված զբաղվածություն և մրցակցային ներառական զբաղվածություն: 
· Աջակցված զբաղվածության ծառայություններ – DOR-ը կարող է տրամադրել աջակցման շարունակական ծառայություններ, այդ թվում` հարմարեցված զբաղվածության ծառայությունները, որոնք անհրաժեշտ են զգալի հաշմանդամություն ունեցող անհատին աջակցելու և SE-ում, 18 ամսվա փոխարեն, մինչև 24 ամիս պահելու համար: Այդ ժամանակահատվածը կարող է երկարացվել, եթե անհրաժեշտ լինի հասնել սպառողի զբաղվածության հետ կապված արդյունքին:  
· Մրցակցային ներառական զբաղվածություն (Competitive Integrated Employment - CIE) – WIOA օրենքը մեծ կարևորություն է տալիս CIE ձեռք բերելուն, այդ պատճառով աշխատունակության վերականգնման ծառայությունները պետք է մշակվեն այնպես, որ հաշմանդամություն ունեցող անձանց, այդ թվում`ամենածանր աստիճանի հաշմանդամություն ունեցողների ունակությունները հասցվեն առավելագույնի՝ հարմարեցված զբաղվածության, աջակցված զբաղվածության և այլ անհատականացված ծառայությունների միջոցով CIE ձեռք բերելու համար: 
[bookmark: Home]Հրաժարում տնային և համայնքահեն ծառայություններից 
2014թ. հունվարին դաշնային CMS-ը հրապարակեց վերջնական կանոնակարգը, որը սահմանում է, թե Medicaid-ի փոխհատուցման նպատակներով ինչ է նշանակում տնային և համայնքահեն պայմաններ: Այս կանոնակարգի ազդեցությունը տարածվում է 1915(c) ծառայություններից հրաժարման ծրագրերի և 1915(i) Նահանգային պլանի ծրագրերի վրա, ինչպես նաև Medicaid-ի միջոցով տրամադրվող 1915(k) HCBS-ի համար Համայնքային առաջնահերթ ընտրության նահանգային պլանի վրա: Կանոնակարգի նպատակն է ապահովել, որ անհատներն ստանան HCBS այն պայմաններում, որոնք ինտեգրված են ավելի մեծ համայնքում և ապահովում են լիարժեք կապ ավելի մեծ համայնքի հետ: 
HCBS-ի պայմանները այլևս չեն սահմանվում հատուկ գտնվելու վայրի, աշխարհագրության կամ ֆիզիկական բնութագրերի հիման վրա, այլ ավելի շուտ հիմք են ընդունվում անհատի փորձառության բնույթը և որակը: Հատուկ Հայեցակարգի մշակման նպատակով CMS ուղեցույցը սահմանում է, որ «Միջավայրը ինտեգրված է ավելի մեծ համայնքում և Medicaid HCBS ստացող անհատների համար ապահովում է լիարժեք կապ ավելի մեծ համայնքի հետ՝ ներառյալ զբաղվածություն և աշխատանք փնտրելու հնարավորությունները մրցակցային ներառական միջավայրում, ներգրավումը համայնքային կյանքում, անձնական ռեսուրսների կառավարումը և համայնքում ծառայությունների ստացումը նույն կերպ, ինչպես Medicaid HCBS չստացող անհատները»: Նահանգներին թույլատրվում է հաստատված հրաժարումների համար տնային և համայնքահեն միջավայրի պայմանների փոփոխությունները կատարել հինգ տարվա ընթացքում: Բոլոր նոր հրաժարումները պետք է համապատասխանեն պահանջներին՝ նախքան հաստատումը և իրականացումը: 
Կանոնակարգն ուժի մեջ է մտել 2014թ. մարտի 17-ին, որին ամբողջական համապատասխանություն է պահանջվում մինչև 2019թ. մարտը: Որպես HCBS-ի հրաժարման ծառայությունների ղեկավար՝ DDS-ն աշխատում է իր ծառայությունները համապատասխանեցնել նոր կանոնակարգի հետ, հատկապես ծառայությունների միջավայրին (կամ մատուցման վայրին) վերաբերող նոր պահանջներին: Միջավայրը պետք է ինտեգրված լինի ավելի մեծ համայնքում և Medicaid HCBS ստացող անհատների համար ապահովի լիարժեք կապ ավելի մեծ համայնքի հետ՝ ներառյալ զբաղվածություն և աշխատանք փնտրելու հնարավորությունները մրցակցային ներառական միջավայրում, ներգրավումը համայնքային կյանքում, անձնական ռեսուրսների կառավարումը և համայնքում ծառայությունների ստացումը նույն կերպ, ինչպես Medicaid HCBS չստացող անհատները: 
HCBS-ի հրաժարման կանոնների մասին մանրամասն տեղեկությունների համար այցելե՛ք հետևյալ կայքէջը՝ http://www.dds.ca.gov/HCBS/index.cfm.
4. [bookmark: _Toc427738288][bookmark: _Toc462834033]ՓՈՓՈԽՈՒԹՅՈՒՆՆԵՐԻ ՇԵՇՏԱԴՐՈՒՄ
CIE ծառայությունների շեշտադրումը և CIE  արդյունքների աճն այս բաժնում սահմանված մտավոր հետամնացություն և զարգացման խանգարումներ ունեցող անհատների համար առանձնացված է՝ ըստ Հայեցակարգով նախատեսված յուրաքանչյուր նպատակի, և հարկ եղած պարագայում բաժանված է հետևյալ երկու փուլերի. 
· Փուլ 1-ին` 1-ին փուլն իրենից ներկայացնում է այն սկզբնական գործողությունները, որոնք կարող են իրականացվել գոյություն ունեցող օրենսդրական ակտերի ու կանոնների շրջանակներում, ինչպես նաև ընթացիկ ռեսուրսների օգտագործման պարագայում: Ակնկալվում է, որ այս գործողությունները կմեկնարկեն Հայեցակարգի իրականացմանը հաջորդող առաջին 12 ամիսների և կշարունակվեն առաջիկա հինգ տարիների ընթացքում:
· Փուլ 2-րդ` 2-րդ փուլն իրենից ներկայացնում է մի շարք տարբեր պետական վարչական ընթացիկ գործընթացներ և ռազմավարություններ, որոնք օգտագործվում են ծրագրերի երկարաժամկետ կառավարման համար` Հայեցակարգի 1-ին փուլի սկզբնական իրականացման շրջանակներից դուրս: 
«... ինձ լսելու ժամանակ հատկացրեք... ես գիտեմ, թե ինչ եմ ցանկանում և ինչի կարիքն ունեմ...»
Անդամ, ARCA սպառողների խորհրդատվական կոմիտեի հանդիպում, 10 ապրիլի 2015 թվական


Այս բաժնում բերված նպատակները, ռազմավարությունները և գործողություններն ուղղված են դեպի CIE առաջնորդող մասնագիտական աճի հետևյալ հինգ հիմնական ուղղություններին.
1. Անցումային շրջանի ծառայություններ
IDEA-ի շրջանակներում հաշմանդամություն ունեցող «երեխաներին» տրվում է համապատասխան անվճար հանրային կրթություն (FAPE) ստանալու հնարավորություն, որի շրջանակներում շեշտը դրվում է հատուկ կրթության և դրան առնչվող ծառայությունների վրա, որոնք կոչված են բավարարել նման երեխաների յուրահատուկ կարիքները և նախապատրաստել նրանց հետագա կրթության, զբաղվածության և անկախ ապրելակերպի համար: Հայեցակարգի շրջանակներում, այս կրթական ծառայություններն ապահովում են դեպի զբաղվածություն տանող այնպիսի ուղի, որը հիմնված կլինի յուրաքանչյուր երիտասարդի կամ աշակերտի անհատական կարիքների, հետաքրքրությունների և կարողությունների վրա: Այս ամենի հիմքում ընկած է այն ենթադրությունը, որ դեպարտամենտների անձնակենտրոն պլանավորման գործընթացների շնորհիվ հաշմանդամություն ունեցող աշակերտներն ու ուսանողները հնարավորություն կստանան սահմանել զբաղվածության ոլորտում իրենց նպատակները և, ըստ հարկի, մշակել իրենց անհատական մասնագիտական ուղին: 
WIOA-ի ներքո սահմանված նոր դաշնային պահանջների համաձայն` DOR-ի աշխատակիցները պարտավոր են մասնակցել IEP ժողովներին` նպաստելու անցումային գործընթացին` ուսանողի, ծնողի կամ IEP թիմի կողմից հրավիրված լինելու դեպքում: Բացի այդ, WIOA-ն պահանջում է մշակել փոխըմբռնման հուշագիր VR-ի և մտավոր հետամնացություն և զարգացման խանգարումներ ունեցող անհատներին ծառայությունների մատուցման համար պատասխանատու գործակալության (Կալիֆորնիայում համապատասխանաբար` DOR-ը և DDS-ը) միջև: Այս փոփոխությունները միտված են բարելավել համագործակցությունը տեղական մակարդակում՝ հաշմանդամություն ունեցող երիտասարդների և (կամ) աշակերտների ու ուսանողների համար դպրոցից չափահաս կյանք անցնելու գործընթացում: Կալիֆորնիայում գտնվող աշակերտների և ուսանողների համար նշված իրողությունը կարելի է լավագույնս ապահովել յուրաքանչյուրի IEP-ի, IPE-ի և IPP-ի շրջանակներում բերված նպատակների և ծառայությունների համակարգման միջոցով: Յուրաքանչյուր գործակալություն, տեղական դպրոցի անձնակազմ, տեղական DOR անձնակազմ և տեղական տարածաշրջանային կենտրոնի անձնակազմ որոշակի դերակատարում ունեն չափահաս կյանքին յուրաքանչյուր աշակերտի կամ ուսանողի անցման գործում:
Մշակվել են WorkAbility I և TPP ծրագրերը՝ որոշ դպրոցական շրջաններում հաշմանդամություն ունեցող աշակերտներին և ուսանողներին ընձեռված աշխատանքային փորձի և զբաղվածության նախապատրաստական հնարավորությունները բարելավելու նպատակով: Որոշ դպրոցների տրամադրության տակ չկան նման ռեսուրսներ: Այս Հայեցակարգը կխրախուսի նահանգային և LEA հնարավորությունների մշակումը` նպատակ ունենալով մեծացնել միջնակարգ կրթություն ստանալու ընթացքում վճարովի կամ անվճար աշխատանքային փորձ ձեռք բերելու հնարավորությունները: Առկա տարբերակներից կարող են լինել` գործընկերությունները տեղի կամավորական կազմակերպությունների հետ, աշխատանքային պրակտիկայի հնարավորությունները, գործընկերությունը LEA-ների և մեծահասակներին աշխատանքի տեղավորման ծառայություններ մատուցողների միջև` նպատակ ունենալով մեծացնել աշխատանքային փորձաշրջանների և գնահատումների հնարավորությունները, ինչպես նաև համագործակցել DOR-ի հետ՝ ավագ դպրոցի 16-ից 21 տարեկան հաշմանդամություն ունեցող աշակերտների համար WIOA-ի կողմից լիազորված զբաղվածությանը նախորդող անցումային շրջանի ծառայությունների շրջանակներում աշխատանքային փորձ ապահովելու համար:
2. Զբաղվածության ապահովման ուղիներ մեծահասակների համար
Տարածաշրջանային կենտրոնները սպառողներին մատուցում են մի շարք ծառայություններ, որոնք կոչված են «զարգացման հետ կապված հաշմանդամություն ունեցող անձանց ընձեռել իրենց առօրյա ապրելակերպը հաշմանդամություն չունեցող նույն տարիքի անձանց ապրելակերպին մոտեցնելու հնարավորություն» (Սոցիալական ապահովության մասին օրենք, բաժին` 4691(ա)): «Զբաղվածությունն առաջնահերթ» քաղաքականության և CMS ուղեցույցի ընդունումից հետո, որպես CIE-ին նախապատրաստվելու և դրան անցնելու ցանկություն հայտնած անհատներին աջակցելու միասնական մեթոդ, ընտրվել են առավել անհատականացված և ներառական ցերեկային այնպիսի ծառայությունները, որոնք ընդգրկում են զբաղվածության նախապատրաստական գործողություններ:
Ծառայությունները և օժանդակ միջոցները, որոնք թույլ են տալիս անհատներին պլանավորել և կայացնել իրազեկված ընտրություններ այն մասնագիտական ոլորտների տեսակների վերաբերյալ, որոնցում նրանք ցանկանում են իրականացնել իրենց CIE-ն, սովորաբար տրամադրվում են նախքան աշխատանքի տեղավորումը և օժանդակումն աշխատավայրում: Ծառայությունները կարող են մատուցվել դպրոցում ուսանելու, հետմիջնակարգ կրթություն ստանալու, մասնագիտական ուսուցում ստանալու ընթացքում և ցերեկային ծառայությունների միջոցով: Մշակվում են անհատներին CIE-ին նախապատրաստելու համար մատուցվող ծառայությունների ֆինանսավորման արդյունավետ հերթականության հաստատման աշխատանքներ, մասնագիտական աճի պլանավորման և նախամասնագիտական այլ ծառայություններ: 
Զբաղվածության ապահովման ուղիները մեծահասակների համար ներառում են տվյալ անհատի հետաքրքրություններն ու հմտությունները ճանաչելու, ավելի հմուտ աշխատակցի մոտ փորձ ձեռք բերելու, փորձաշրջան ու աշխատանքային պրակտիկա անցնելու, ինչպես նաև աշխատանքի տեղավորման ծառայություններից և օժանդակ միջոցներից օգտվելու հնարավորություններ: Սոցիալական ապահովման նպաստներ ստացող անձանց պարագայում վճարովի աշխատանքի ազդեցությունը նպաստների վրա հասկանալու համար հաճախ պահանջվում է դրանց պլանավորումը: Մեծահասակների համար զբաղվածության ապահովման ուղիներ կարող են տրամադրվել ծառայությունների մի շարք տարբեր համակարգերում, այդ թվում` կրթության, մեծահասակների կրթության, Կալիֆորնիայում աշխատանքի տեղավորման ամերիկյան կենտրոնիSM (մեկ պատուհանով) և ցերեկային ծրագրերի շրջանակներում։
Հետևելով համագործակցության ոգուն` «Զբաղվածությունն առաջնահերթ» քաղաքականությունն ընդունած տարածաշրջանային կենտրոնները կխրախուսվեն՝ տարածելու իրենց քաղաքականությունն այն տարածաշրջանային կենտրոններում, որոնք չեն ընդունել «Զբաղվածությունն առաջնահերթ» քաղաքականությունը:   Այս աշխատանքի իրականացման համար տարածաշրջանային կենտրոններին և դրանց խորհուրդներին տրամադրվելու է տեխնիկական աջակցություն` ըստ անհրաժեշտության: Բացի այդ, տարածաշրջանային կենտրոնները և դրանց խորհուրդները կարող են CIE-ի աշխատանքային խմբին առաջարկություններ տրամադրել այն փոփոխությունների վերաբերյալ, որոնք կօգնեն նրանց՝ համապատասխան անհատներին աջակցել CIE-ի շրջանակներում ներգրավվելու համար:
3. Հետմիջնակարգ կրթության գործողություններ
Զբաղվածության ապահովման ուղիների շրջանակներում PSE գործողությունները, ինչպիսիք են` մասնագիտական ուսուցման ծրագրերը, համայնքային քոլեջների ծրագրերը, աշխատանքային պրակտիկան և մեծահասակների կրթության ծրագրերը, օգնում են անհատներին նախապատրաստվել իրենց ընտրած կարիերային:
PSE գործողությունները կարող են ներառել մեծահասակների կրթության և/կամ մասնագիտական ուսուցման ծրագրերի լայն շրջանակ: Անհատի ընտրած ուղին պետք է կապված լինի մասնագիտական աճի պլանավորման գործընթացի և տվյալ անհատի սահմանված մասնագիտական նպատակի կատարման համար անհրաժեշտ օժանդակության հետ: Առկա ռեսուրսներն արդյունավետ օգտագործելու համար տեղական համագործակցային խմբերը կարող են դիտարկել նման PSE մատուցող մարմիններ ներգրավելու և ուսումնական միջոցառումները համագործակցային խմբերի պլանավորման աշխատանքներում ընդգրկելու հնարավորություն: PSE մատակարարներին տեղական համագործակցային խմբում ներգրավելու նպատակը կայանում է նրանում, որպեսզի սահմանվեն մտավոր հետամնացություն և զարգացման խանգարումներ ունեցող անձանց մասնակցությունը CIE-ի արդյունքներին հանգեցնող PSE-ի ծրագրերում սատարելու համար անհրաժեշտ ռեսուրսները: Նման տեսակի գործընկերության օրինակ կարող է ծառայել Անհատականացված ցերեկային ծառայությունների կիրառումը համայնքային քոլեջի ծրագրում ներգրավված անհատին աջակցություն մատուցելու համար:
4. Աջակցված զբաղվածության ծառայություններ, անձնական կարիքներին հարմարեցված զբաղվածություն և զբաղվածության օժանդակման այլ տարբերակներ
CIE իրականացման նպատակով սպառողների աջակցության միջոցառումներից կարող է լինել աշխատանքի տեղավորման ծառայությունների մատուցումը: Այս գործընթացը կարող է ներառել բանակցություններ գործատուների հետ, կարճաժամկետ ուսուցում կամ ուսուցանում աշխատանքային պայմաններում, ինչպես նաև անցում բնական օժանդակ միջոցներին և դրանց զարգացում:
Գոյություն ունեն բազմաթիվ ուղիներ, որոնց կարող է դիմել անհատը՝ CIE-ում ընդգրկվելու համար: Այդ ուղիներից են աջակցվող զբաղվածությունը և անհատականացված զբաղվածությունը: 
· Աջակցված զբաղվածությունը նախատեսված է առավել ծանր հաշմանդամություն ունեցող անհատների համար, որոնք նախկինում CIE-ում ընդգրկվելու հնարավորություն չեն ունեցել, կամ երբ CIE-ն ընդհատվել է կամ անկանոն ընթացել լուրջ հաշմանդամության պատճառով: Այն նախատեսված է անհատների համար, ովքեր իրենց հաշմանդամության բնույթի և ծանրության պատճառով DOR-ից տարածաշրջանային կենտրոն անցնելուց հետո ունեն ինտենսիվ աջակցված զբաղվածության և ընդլայնված ծառայությունների կարիք, որպեսզի կատարեն համապատասխան աշխատանքը: Այն ներառում է ծառայությունների կոնկրետ շրջանակ, որոնք սովորաբար ֆինանսավորվում են DOR SE ծրագրի կողմից մինչև 24 ամիս ժամկետով, իսկ հետագայում տարածաշրջանային կենտրոնների վերականգնման ծառայությունների ծրագրի կողմից ֆինանսավորվում են որպես ընդլայնված ծառայություններ: Ծառայություններն ընդգրկում են աշխատանքի տեղավորման օժանդակ միջոցառումներ և ժամային մասնագիտական ուսուցում: Արդյունավետ հերթականությամբ մատուցվող DOR-ի և տարածաշրջանային կենտրոնի ծառայությունները կարող են օժանդակել սպառողին աշխատավայրում այնքան ժամանակ, որքան կտևի նման ծառայությունների կարիքը, և կարող են ֆինանսավորվել տարածաշրջանային կենտրոնի կողմից, եթե DOR-ը Ընտրության կարգի պահանջների հետևանքով չի կարող տրամադրել այդ ծառայությունները։
· Անհատականացված զբաղվածությունը համեմատաբար վերջերս ի հայտ եկած հասկացություն է և սահմանվում է WIOA-ի և ԱՄՆ աշխատանքի դեպարտամենտի, Հաշմանդամների զբաղվածության հարցերով գրասենյակի քաղաքականության շրջանակներում որպես ճկուն գործընթաց, որը «կոչված է անհատականացնել աշխատանքային հարաբերություններն աշխատանքի համար դիմող թեկնածուի և գործատուի միջև` երկուսի կարիքները բավարարող եղանակով: Այն հիմնված է աշխատանքի թեկնածուի ուժեղ կողմերի, հետաքրքրությունների և աշխատանքային պայմանների և գործատուի սահմանած գործարար կարիքների անհատականացված համապատասխանեցման վրա: Անհատականացված զբաղվածությունը աշխատանքի պլանավորման և աշխատանքի զարգացման համար կիրառում է անհատականացված մոտեցում՝ մեկ անձ տվյալ ժամանակում. . . մեկ գործատու տվյալ ժամանակում»: 
Որոշ անհատներ կարող են ստանալ CIE-ում ընդգրկվելու հնարավորություն և օժանդակում նաև այլ մեխանիզմների միջոցով, այդ թվում` ինքնազբաղվածության, աշխատանքային պրակտիկայի ծրագրերի, մասնագիտական ուսուցման ծրագրերի և բնական օժանդակ միջոցների ճանապարհով: Անկախ դեպի CIE-ն տանող ընտրված ուղուց` համակարգումը, համագործակցությունը և գործընկերությունը տեղական ոլորտներում բազում մարմիններին հնարավորություն կընձեռի միասին աշխատել առանձին աշխատանք փնտրողների անունից: Նման մոտեցումը կնվազեցնի ձեռնարկվող ջանքերի ավելորդ կրկնությունը և առավելագույնի կհասցնի առկա ֆինանսավորումը:
5. Գործընկերների ներգրավում
Բիզնես գործընկերների ներգրավումն իրենից ներկայացնում է գործարար միջավայրում կապերի և աշխատատեղերի կարիքներով պայմանավորված դասընթացների մշակում և համակարգում, որը կոչված է ընդլայնել մտավոր հետամնացություն և զարգացման խանգարումներ ունեցող անհատների համար զբաղվածության նշանակալի հնարավորությունները: Կապերը գործընկերների հետ կբարձրացնեն ծառայություն մատուցողի և սպառողի իրազեկվածությունն առկա հնարավորությունների և ձեռնարկությունների աշխատակազմի համալրման կարիքների վերաբերյալ: Այն նաև մեծացնում է գործարար համայնքի իրազեկվածությունը հաշմանդամություն ունեցող անձանց աշխատանքի ընդունելու հետ կապված արտոնությունների վերաբերյալ: Նման կապերի միջոցով բիզնեսի ոլորտում գործընկերների հետ ապահովվում են ընդլայնված ակտիվ կապերի ստեղծման և ներգրավման հնարավորություններ, ինչպես նաև մատուցվում են բիզնես ոլորտի գործընկերներին ուղղված և նրանց կողմից իրականացվող դասընթացներ: 
Նպատակներ, առաջադրանքներ, թիրախային արդյունքներ և ռազմավարություններ
Հայեցակարգի առաջնային արդյունքներից է մեծացնել CIE-ում ընդգրկված մտավոր հետամնացություն և զարգացման խանգարումներ ունեցող անհատների թիվը (որոնց առնվազն 75%-ն իրավունք ունի օգտվել տարածաշրջանային կենտրոնի ծառայություններից): Սկսած 2017-2018թթ․ ֆինանսական տարվանից , մի քանի դեպարտամենտների համար սահմանվելու է հավաքական թիրախային արդյունք, այն է` մեծացնել CIE-ում ընդգրկված մտավոր հետամնացություն և զարգացման խանգարումներ ունեցող անհատների թիվը առնվազն 300 անձով, իսկ 2018-2019թթ․ ֆինանսական տարում` 500 անձով:[footnoteRef:10] Դեպարտամենտները կսահմանեն թիրախային արդյունքներ 2019-2020թթ․, 2020-2021թթ․, 2021-2022թթ․ ֆինանսական տարիների համար տարեկան զեկույցների ներկայացման գործընթացի շրջանակներում, որը կներառի նաև շահառուներից ստացված առաջարկությունները: Եթե թիրախային արդյունքները չիրագործվեն որևէ առանձին վերցված տարում, ապա դեպարտամենտները կբացահայտեն համապատասխան արգելքները և խնդիրները, որպեսզի գնահատեն, թե ինչպես լավագույնս շարունակել CIE-ի արդյունքների մեծացումը: Դեպարտամենտների մտադրությունն է ապահովել, որ անհատի հիմնական եկամտի աղբյուրը լինի CIE-ն: Հայեցակարգի առաջնային արդյունքը չի ներառում CIE-ում աշխատող անձանց ներգրավումը նվազագույնից ցածր աշխատավարձով աշխատանքում: [10:  Այսօր DOR-ը, CIE-ի շրջանակներում, տարեկան տեղավորում է միջինում 780 անհատ: Թիրախային աճը լինելու է երեք դեպարտամենտների համատեղ ուժերի արդյունք: ] 

Յուրաքանչյուր նպատակի ներքո սահմանված առաջադրանքները, թիրախային արդյունքները և ռազմավարությունները ներկայացված են հաջորդ բաժիններում: Յուրաքանչյուր ռազմավարությունում ներգրավված են համապատասխան ներկայացուցչական գործողությունները՝ ըստ 1-ին կամ 2-րդ փուլի: Ամեն տարի թիրախային արդյունքներին ուղղված միջոցառումները համատեղ ուժերով հրապարակվելու են CIE կայքում, որը հասանելի է լինելու օրենսդիր իշխանության մարմինների, SCDD-ի և ցանկացած այլ շահառուի համար: Նահանգային ֆինանսական տարվա տվյալների վրա հիմնված այս տարեկան զեկույցը հրապարակվելու է մինչև յուրաքանչյուր տարվա դեկտեմբերի 31-ը` սկսած 2017-2018թթ․ Ֆինանսական տարվանից, որը Հայեցակարգի լիարժեք իրականացման առաջին տարին է: Տարեկան զեկույցն անդրադառնալու է թիրախային արդյունքների ապահովմանն ուղված միջոցառումներին և արտացոլելու է Հայեցակարգում սահմանված գործողությունների իրականացման առաջընթացը: Բոլոր թիրախային արդյունքները վերագնահատվելու են տվյալների լիարժեք հավաքագրման առաջին տարվա ավարտին, իսկ նոր թիրախային արդյունքները ներառվելու են տարեկան զեկույցի մեջ` ըստ անհրաժեշտության: Թիրախային արդյունքների իրականացմանը խանգարող խոչընդոտներին անդրադարձ կկատարվի իրականացման ընթացքում և տարեկան զեկույցում:
[bookmark: _Toc427738289]Բացի Հայեցակարգի իրականացումից, համապատասխան դեպարտամենտները շարունակելու են մասնակցել SCDD կոմիտեի աշխատանքներում` ինչպես ամրագրված է Լանթերմանի օրենքում (Սոցիալական ապահովության մասին օրենք, բաժին 4520 և հաջորդող բաժիններ):
[bookmark: _Toc462834034]Նպատակ 1 Բարելավել համագործակցությունը և համակարգումը երեք դեպարտամենտների միջև` նպատակ ունենալով նախապատրաստել և օժանդակել մտավոր հետամնացություն և զարգացման խանգարումներ ունեցող և CIE-ն ընտրող բոլոր անհատներին:
[bookmark: _Toc427738290][bookmark: _Toc462834035]1.1 Առաջադրանքներ
Նպատակ 1-ի առաջադրանքներն են.
· Ընդլայնել տեղեկատվության փոխանակումն օրենքով թույլատրված սահմաններում:
· Համակարգել աշխատանքներն առկա ռեսուրսների արդյունավետ օգտագործման համար:
· Մեծացնել համագործակցությունը CIE-ի պլանավորման, իրականացման և գնահատման ուղղություններով:
[bookmark: _Toc427738291][bookmark: _Toc462834036]1.2 Թիրախային արդյունքներ
· Մինչև 2017 օրացուցային տարվա ավարտը համապատասխան դեպարտամենտները մշակելու և տարածելու են համատեղ ուժերով պատրաստված գրավոր ուղեցույց, որում համառոտ ներկայացված կլինեն համակարգումն ու համագործակցությունը նահանգային և տեղական մակարդակով:
· Մինչև 2017-2018թթ․ ֆինանսական տարվա ավարտը համապատասխան դեպարտամենտները համատեղ ուժերով հնարավոր կդարձնեն և կխթանեն առնվազն 13 նոր տեղական գործընկերության մասին պայմանագրերի (LPA-ներ) կնքումը LEA-ների, DOR-ի շրջանների և տարածաշրջանային կենտրոնների միջև, այդ թվում` ներառելով կապեր աշխատուժի զարգացման համակարգի և այլ առանցքային գործընկերների և շահառուների հետ: Ներկայումս LEA-ների, DOR-ի շրջանների և տարածաշրջանային կենտրոնների միջև գոյություն չունեն գործող LPA-ներ: Առաջիկա հինգ տարիների ընթացքում ըստ սահմանված նպատակի պետք է մշակվեն LPA-ներ` DOR-ի, տարածաշրջանային կենտրոնների և 270 LEA-ների միջև: Առաջին տարում մշակված 13 LPA-ները նահանգի համար նմուշ են ծառայելու հաջորդ տարում LPA-ներ կնքելու համար: Յուրաքանչյուր հաջորդող տարվա իրական թիրախը սահմանվելու է առաջին տարվա ավարտին:
· Մինչև 2017-2018թթ․ ֆինանսական տարվա առաջին եռամսյակի ավարտը և Հայեցակարգի իրականացման յուրաքանչյուր հաջորդ տարում համապատասխան դեպարտամենտները Կալիֆորնիայի CIE-ի կայքում կհրապարակեն LPA-ները, ինչպես նաև կսահմանեն և կհրապարակեն «Triple E» միջոցառումները, որոնք իրականացվել են նախորդ տարում։ 
· Մինչև 2017-2018թթ․ ֆինանսական տարվա առաջին եռամսյակի ավարտը և Հայեցակարգի իրականացման յուրաքանչյուր հաջորդ տարում համապատասխան բաժինները կհրապարակեն CIE-ի տարեկան զեկույցը:

1-ին նպատակի ներքո սահմանված ռազմավարություններից են.  
1. Համատեղ ուժերով մշակել և հաղորդել գրավոր ուղեցույցը:
2. Խթանել համագործակցությունը տեղական մակարդակով և CIE-ին առնչվող LPA-ների մշակումը:
3. Համատեղ ուժերով բարելավել տվյալների հավաքումը և տարածումը:
Նպատակ 1, ռազմավարություն 1. Համատեղ ուժերով մշակել և հաղորդել գրավոր ուղեցույցը
Այս ռազմավարության իրականացմանն ուղղված գործողություններից են. 
1-ին փուլի գործողություններ
· Կալիֆորնիայի CIE-ի կայքը. Համապատասխան դեպարտամենտները մշակել են CIE-ի կայքը, որը գործարկվում է CHHSA-ի կողմից: Յուրաքանչյուր դեպարտամենտ կտեղադրի հղում այս կայքին, որպեսզի տեղական գերատեսչությունները կարողանան հետևել Հայեցակարգի իրականացման գործընթացին:
· Զբաղվածության տվյալների տեղեկատվական հարթակ. Երեք դեպարտամենտներից յուրաքանչյուրի կայքում կտեղադրվի հղում SCDD-ի կողմից գործարկվող Զբաղվածության տվյալների տեղեկատվական հարթակին:
· Գրավոր ուղեցույցի իրագործման ծրագիր. Երեք դեպարտամենտները համատեղ ուժերով կմշակեն իրագործման ծրագրի համառոտ նկարագիրն ու ժամանակացույցը: Յուրաքանչյուր դեպարտամենտ իրեն վերապահված մասով իր ներդրումը կունենա գրավոր ուղեցույցի բովանդակությունը կազմելու գործում: Նշված ուղեցույցում կընդգրկվեն LEA-ի անձնակազմի, DOR-ի և VRSD-ի թիմերի, ինչպես նաև տարածաշրջանային կենտրոնի անձնակազմի դերերն ու պարտականությունները անհատի անցումային շրջանի ընթացքում: Տարբեր դեպարտամենտներում այս ուղեցույցին առնչվող փաստաթղթերը կլինեեն միմյանց համապատասխան և կընդգրկեեն.
· Կարգավորման ներկայիս պահանջները, այդ թվում` երեք դեպարտամենտների դերերն ու պարտականությունները, օրինակ` HCBS-ի անձնակենտրոն պլանավորման պահանջները:
· Առաջարկություններ Աշխատանքի տեղավորման ամերիկյան կենտրոնիSM տեղական բաժանմունքի հետ համագործակցության վերաբերյալ (մեկ պատուհանով)` WIOA-ի ներքո սահմանված վերջինիս պարտականությունների շրջանակներում:
· Առաջարկվող «Triple E» գործելակերպը, որը կոչված է ապահովել կարգավորման պահանջների կատարումը՝ անցումային շրջանում տեղական LEA-ների և IEP թիմերի, DOR-ի շրջանների և տեղական VRSD-ի թիմերի, ինչպես նաև տարածաշրջանային կենտրոնի ծառայության համակարգողների և IPP թիմերի միջև տեղական մակարդակով պլանավորման և համակարգման համար:
· Անցումային շրջանի պլանավորման համար հատկացված տեխնիկական աջակցության ռեսուրսները, որոնց շարքում կարող են ընդգրկվել PSE զբաղվածության ծառայություններ և տարբերակներ:
· Նախնական նահանգային գրավոր ուղեցույց. Երեք դեպարտամենտներից յուրաքանչյուրը կտարածի իրեն վերապահված ուղեցույցը՝ ըստ Հայեցակարգի գրավոր ուղեցույցի իրագործման ծրագրի, այդ թվում` առաջարկվող արդյունավետ ռազմավարությունների նկարագրությունը։
· Պետական դեպարտամենտ և գործընկերներին ուղղված գրավոր ուղեցույց. Ի շարունակություն գրավոր ուղեցույցի` DOR-ը շրջաններում գործող իր անձնակազմին ներկայացնելու է WIOA-ի օպերատիվ իրագործման գրավոր պահանջները, CDE-ն վերանայելու է WorkAbility I-ում երաշխիքների հայտարարագիրը` ներառելով դրանում LPA-ներ կնքելու մասին հրահանգը, իսկ DDS-ը շարունակելու է CIE-ի հետ կապված արդյունքների, օրինակ` LPA-ների կնքումը, ավելացումը տարածաշրջանային կենտրոնների աշխատանքային պայմանագրերին` տարածաշրջանային կենտրոնների հետ գործընկերության պայմաններում: 
· Շահառուների հանդիպումներ և հավաքներ. Համապատասխան դեպարտամենտները կգումարեն նահանգային հանդիպումներ և հավաքներ՝ հիմնական շահառուներին ներգրավելու և նրանց կարծիքը Հայեցակարգի իրականացման վերաբերյալ ստանալու համար: 
· Տեղեկատվության տարածում. Համապատասխան դեպարտամենտները կհավաքագրեն, կհամակարգեն և կտրամադրեն հետևողական տեղեկություններ նահանգային գերատեսչություններին: Հավաքված տեղեկությունները կներկայացվեն CIE-ի կայքում այլ շահառուների կողմից օգտագործման համար այնպիսի մեխանիզմների միջոցով, ինչպիսիք են` խորհրդատվական կոմիտեների հանդիպումները և Հատուկ կրթության տեղական ծրագրի ոլորտների (SELPA) տնօրենների հանդիպումները:
· Տեղական մակարդակով ստանձնած պարտավորություններ. Դեպարտամենտները կխրախուսեն տեղական մակարդակով ստանձնած պարտավորությունների կատարումը` հետևյալ աղբյուրներից CIE-ին սատարելու նպատակով.
· Պետական կրթական մարմիններ և LEA-ներ, որոնք կարող են իրականացնել փոփոխություններ՝ դպրոցից դեպի CIE անցումը խթանելու համար:
· Տարածաշրջանային կենտրոնների խորհուրդներ և ծառայություն մատուցողներ, որոնք սատարում են Հայեցակարգում առաջարկվող արդյունավետ ռազմավարությունները 21 տարածաշրջանային կենտրոնների համար, այդ թվում առանց սահմանափակման` միջգերատեսչական կապերը և համակարգումը երեխաների հետ կապված ծառայությունների, անցումային շրջանի ծառայությունների, ինչպես նաև մեծահասակներին մատուցող ծառայությունների միջև:
· DOR-ի շրջաններ, ծառայություն մատուցողներ և գործընկերներ, որոնք սատարում են Հայեցակարգում առաջարկվող արդյունավետ ռազմավարություններն արդյունավետ հերթականությամբ հատկացվող ֆինանսավորման և մատուցվող ծառայությունների համար:
Նպատակ 1, Ռազմավարություն 2. Խթանել համագործակցությունը տեղական մակարդակով և CIE-ին առնչվող LPA-ների մշակում 
Այս ռազմավարության իրականացման գործողություններն են.
1-ին փուլի գործողություններ
· Նահանգային մակարդակով միջգերատեսչական պայմանագրերի ժամանակացույց. Դեպարտամենտները կմշակեն համապատասխան ժամանակացույց CDE-ի, DOR-ի և DDS-ի միջև ներկայիս միջգերատեսչական պայմանագրերը լրամշակելու համար` դրանցում ներառելով CIE-ի և տեղական կապերի շեշտադրումը, ինչպես նաև հղումը Կալիֆորնիայում CIE-ի փոփոխության Հայեցակարգին:
· Տեղական LPA ձևանմուշ. Դեպարտամենտները կմշակեն LPA ձևանմուշի նախագիծ LEA-ների, DOR-ի շրջանների և տարածաշրջանային կենտրոնների համար` հետևելով IDEA-ի, WIOA-ի և CMS-ի սահմանված ուղեցույցին և բարելավելով համագործակցությունն ու կապերը տեղական մակարդակով:  
· Տեղական մակարդակով LPA-ի ձևանմուշը ներառում է հետևյալը.
· Տեղեկություններ, որոնցով հարկավոր է առաջնորդվել CIE-ի իրականացման շրջանակներում համապատասխան անձանց աջակցություն մատուցելու նպատակով մեծահասակների համար զբաղվածության ապահովման ուղիների ընդլայնման ծրագիրը մշակելիս:
· Կապեր նահանգային այնպիսի ռեսուրսների հետ, ինչպիսիք են` Կալիֆորնիայում աշխատանքի տեղավորման ամերիկյան կենտրոնըSM (մեկ պատուհանով), Մեծահասակների կրթության ծրագրերը, Համայնքային քոլեջների հաշմանդամություն ունեցող անձանց աջակցության ծրագրերն ու ծառայությունները (DSPS), Անկախ ապրուստի կենտրոնները (ILC-ներ), ինչպես նաև համայնքային քոլեջների և մեծահասակների կրթության կոնսորցիումները (AB 86), որոնք կոչված են բարելավել դեպի CIE տանող ուղիները:
· Կապեր յուրահատուկ տարածաշրջանային ռեսուրսներին, ինչպիսիք են` «Քոլեջից դեպի մասնագիտական կյանք» ծրագիրը, «Որոնում» նախագիծը, Անձնական կարիքներին հարմարեցված ցերեկային ծառայությունները, ինչպես նաև ապագա համայնքահեն մասնագիտության զարգացման ծառայությունները (SB 577):
· LPA-ների շուրջ համագործակցությանն ու մոնիթորինգին մասնակցելու են գոյություն ունեցող և նոր ղեկավար թիմեր: Սա կարող է ընդգրկել, առանց սահմանափակման` LPA-ների իրագործման հարցում արձանագրված առաջընթացի ուսումնասիրություն և արդյունքների ապահովմանն ուղղված միջոցառումների մոնիթորինգ:
· Համագործակցություն տեղական մակարդակով. Տեղական մակարդակով համագործակցությունը սատարելու նպատակով` համապատասխան դեպարտամենտները վերապատրաստում կանցկացնեն LEA-ի, DOR-ի շրջանների և տարածաշրջանային կենտրոնների առանձին աշխատակիցների համար՝ տեղական մակարդակով ուսուցում և գործիքներ տրամադրելու նպատակով։ Այս դասընթացներն ու գործիքները կնպաստեն տեղական համագործակցային թիմերի զարգացմանը` նպատակ ունենալով քննարկել գրավոր ուղեցույցը, LPA-ների մշակումը, ինչպես նաև «Triple E» գործելակերպը: 
· Տեղական տարածքային LPA-ներ. DOR-ն ուղղորդելու է տեղական գրասենյակներին LEA-ների և տարածաշրջանային կենտրոնների հետ կնքված LPA-ների շրջանակներում համապատասխան գործընթացների մեկնարկի հարցում: DDS-ը փոխանցելու է LPA-ի մշակման վերաբերյալ տեղեկությունները տարածաշրջանային կենտրոններին, որպեսզի դրանք ընդգրկվեն աշխատանքային պայմանագրերով սահմանված նպատակների շարքում: LPA-ների մշակման և իրագործման նպատակով` CDE-ն LEA-ներին տրամադրելու է ուղղորդում և խրախուսում տարածաշրջանային կենտրոնների և DOR-ի շրջանների հետ աշխատանքի վերաբերյալ:
· Նահանգային մակարդակով միջգերատեսչական պայմանագրեր. Դեպարտամենտները մշակելու են կամ վերանայելու IA-ները և ՓՀ-ները` հետևելով Հայեցակարգով սահմանված ժամանակացույցին, ինչպես նաև պարտադիր նահանգային և դաշնային օրենսդրական ակտերին և կանոններին:
· Տեղական մակարդակով գործընկերության մասին պայմանագրերի ընթացքի հետևում. Լրացուցիչ LPA-ների մշակումը սատարելու համար դեպարտամենտները կհավաքեն տեղեկություններ LEA-ների դեպքերի, DOR-ի շրջանների, ինչպես նաև տարածաշրջանային կենտրոնների անձնակազմի տեղական համագործակցությանը նվիրված հանդիպումների վերաբերյալ:
· Տեղական մակարդակով համագործակցությանը նվիրված հանդիպումները կարտացոլվեն CIE-ի տարեկան զեկույցում:
· Համատեղ հովանավորությամբ մատուցվող ուսուցում և տեխնիկական աջակցություն. Դեպարտամենտները մատուցելու են ուսուցում և տեխնիկական աջակցություն՝ LEA-ների, DOR-ի շրջանների և տարածաշրջանային կենտրոնների միջև LPA-ների մշակման համար: 
Նպատակ 1, Ռազմավարություն 3. Համատեղ ուժերով բարելավել տվյալների հավաքումը և տարածումը 
Այս ռազմավարության իրականացմանն ուղղված գործողություններից են. 
1-ին փուլի գործողություններ
· Տեղեկատվության փոխանակման վերաբերյալ միջգերատեսչական պայմանագիր. Դեպարտամենտները կմշակեն և կիրագործեն տվյալների փոխանակման մասին միջգերատեսչական պայմանագիր, այդ թվում՝ CDE-ից, DOR-ից, DDS-ից և, ըստ անհրաժեշտության, այլ աղբյուրներից ստացված տվյալները համապատասխանեցնելու, ի մի բերելու և հաղորդելու մասին արձանագրություններ:
· Տվյալների շարժին հետևելու մեթոդաբանություններ և արձանագրություններ, ինչպիսիք են.
· Մտավոր հետամնացություն և զարգացման խանգարումներ ունեցող անհատների մոտ արձանագրված արդյունքներ դպրոցն ավարտելուց հետո և CIE-ում ներգրավված լինելու ընթացքում:
· Անվճար համայնքահեն մասնագիտական կրթություն: 
· Նվազագույնից ցածր աշխատավարձ ստանալու մասին տեղեկանքներ:
· Ուղեցույցներ տվյալների փոխանակման եղանակների և տվյալների փոխանակման հաճախականության վերաբերյալ:
· Տեղեկատվական անվտանգության երաշխիքներ:
· Հետազոտությունների ֆինանսավորման այլընտրանքային տարբերակներ. Դեպարտամենտները կհետազոտեն ֆինանսավորման այլընտրանքային տարբերակները` նպատակ ունենալով կատարելագործել տվյալների հավաքագրման միջգերատեսչական համակարգերը և կրթական ծառայությունների, աշխատուժի ծառայությունների և ուսումնական ծրագրերի գործելակերպերը:
2-րդ փուլի գործողություններ 
· Տեղակատվության փոխանակման միջգերատեսչական կարողություններ. Դեպարտամենտները կսահմանեն այն արգելքները, որոնց հնարավոր է անդրադառնալ օրենսդրական և կարգավորման կամ քաղաքականության գործընթացների միջոցով` նպատակ ունենալով հնարավորություն տալ Զբաղվածության զարգացման դեպարտամենտին (EDD) և Ֆրանշիզային հարկերի խորհրդին (FTB) փոխանակել աշխատավարձերի և եկամուտների մասին տվյալներ` ի նպաստ CIE-ի:

Նպատակ 2-ի առաջադրանքներն են.
· Ընդլայնել CIE-ի շրջանակները՝ մասնակցելով աշխատանքային փորձի ապահովման միջոցառումներին, զբաղվածության նախապատրաստական ծառայություններին, միջանձնային հմտությունների դասավանդմանը, PSE-ին և ուսուցմանը, անձնական կարիքներին հարմարեցված զբաղվածության և աջակցված զբաղվածության անհատական տեղավորման միջոցառումներին:
· Մեծացնել մտավոր հետամնացություն և զարգացման խանգարումներ ունեցող անձանց մասնակցությունը Կալիֆորնիայի աշխատուժի զարգացման համակարգում, այդ թվում` Կալիֆորնիայի աշխատանքի տեղավորման ամերիկյան կենտրոնումSM (մեկ պատուհանով):
· Բարելավել բիզնեսի ոլորտի գործընկերների ներգրավումը և համապատասխան աշխատատեղի պահանջներով պայմանավորված ուսուցումը՝ մտավոր հետամնացություն և զարգացման խանգարումներ ունեցող անհատներին ինչպես հանրային, այնպես էլ մասնավոր հատվածներում աշխատանքի ընդունելու տեսանկյունից: 
[bookmark: _Toc427738295][bookmark: _Toc462834040]2.2 Թիրախային արդյունքներ
· Մինչև 2017-2018թթ․ ֆինանսական տարվա ավարտը` լրացուցիչ և այլ աղբյուրներից վերահասցեավորված ֆինանսավորման հատկացումից հետո, երեք դեպարտամենտների ջանքերի արդյունքում 10%-ով մեծացնել WorkAbility I-ի ներկայիս տվյալներում արտացոլված մտավոր հետամնացություն և զարգացման խանգարումներ ունեցող այն ուսանողների թիվը, ովքեր ներգրավված են վճարովի աշխատանքի փորձի ձեռքբերման և (կամ) անվճար համայնքահեն մասնագիտական կրթության շրջանակներում`անհրաժեշտ օժանդակ միջոցառումներով հանդերձ:[footnoteRef:11]  [11:   Նշվածն իրենից ներկայացնում է զուտ աճ 610 ուսանողի չափով` հիմք ընդունելով 2014-2015թթ․ ֆինանսական տարվա WorkAbility I-ում արտացոլված տվյալները, ըստ որոնց մտավոր հետամնացություն և զարգացման խանգարումներ ունեցող աշակերտների և ուսանողների թիվը կազմում է 6 100 անձ:] 

· Մինչև 2019-2020թթ․ ֆինանսական տարվա ավարտը միջնակարգ կրթության համակարգից նախորդ տարում դուրս եկած DOR-ում գրանցված հաշմանդամություն ունեցող 16-ից 21 տարեկան աշակերտների և ուսանողների 50%-ը ներգրավված կլինի CIE-ի կամ հետմիջնակարգ ուսուցման կամ կրթության շրջանակներում կամ ստացած կլինի մասնագիտական վերականգնման ծառայություններ` ի պատրաստություն CIE-ի:  
· Մինչև 2017-2018թթ․ ֆինանսական տարվա ավարտը տեղեկատվություն և տեխնիկական աջակցություն տրամադրել CIE-ի համակարգում տեղավորման համար SE խմբի ծառայություններ մատուցողների 100%-ին` նպատակ ունենալով նպաստել անհատական աշխատանքի տեղավորումների թվի աճին:[footnoteRef:12]  [12:  Հիմնվելով DDS-ի ներկայիս տվյալների վրա` կան 188 SE մատակարարներ, որոնք մատուցում են անհատական տեղավորման ծառայություններ, ընդ որում դրանցից 167-ը մատուցում են խմբային տեղավորման ծառայություններ:] 

· Մինչև 2017-2018թթ․ ֆինանսական տարվա ավարտը տարեկան առնվազն 25 հոգով մեծացնել այն անհատների թիվը, ովքեր մասնակցում են նահանգային և բիզնես գործընկերների հետ իրականացվող «Earn and Learn» կամ «Ուսուցում աշխատանքային պայմաններում» (OJT) ծրագրերին:[footnoteRef:13] [13:  Ներկայումս չկան տեղեկություններ «Earn and Learn» կամ «Ուսուցում աշխատանքային պայմաններում» (OJT) ծրագրերում ներգրավված մտավոր հետամնացություն և զարգացման խանգարումներ ունեցող մասնակիցների մասին, քանի որ դեպի զբաղվածություն տանող հիմնական ճանապարհը եղել է SE-ն:] 

[bookmark: _Toc427738296][bookmark: _Toc462834041]2.3 Ռազմավարություններ
2-ին նպատակի ներքո սահմանված ռազմավարություններից են.
1. Համատեղ ուժերով սահմանել և բարելավել «Triple E» գործելակերպերը:
2. Որոշել և խթանել նահանգային SE մատակարարների կարողությունները` նպատակ ունենալով սատարել CIE-ին:
3. Սատարել անցումը դպրոցից զբաղվածության նախապատրաստական ծառայություններին և CIE-ին:[footnoteRef:14] [14:   Դատելով 2013-2014թթ․ ֆինանսական տարվա ընթացքում CDE-ի հավաքագրած տվյալներից` ավագ դպրոցն ավարտող ուսանողների թիվը կազմում էր 4 468 հոգի: DDS տվյալներն արտացոլում են, որ 2014 թվականի հունիսի 30-ի դրությամբ ավագ դպրոցն ավարտած 1 680 քսաներկու տարեկան անձինք անցում են կատարել դեպի ցերեկային ուսուցման ծրագրեր:] 

4. Զարգացնել բիզնես գործընկերների նախաձեռնությունները:
5. Զարգացնել գործիքներն ու ռեսուրսները:
Նպատակ 2, Ռազմավարություն 1. Համատեղ ուժերով սահմանել և բարելավել «Triple E» գործելակերպերը
Այս ռազմավարության իրականացմանն ուղղված գործողություններից են. 
1-ին փուլի գործողություններ
· CIE-ի ծառայությունների մատուցման ռազմավարություններ. Դեպարտամենտները կհավաքեն առկա տեղեկությունները «Triple E» գործելակերպերի վերաբերյալ այն ծրագրերից, որոնք հաջողված են ճանաչվել CIE-ի արդյունքների ապահովման առումով, կմշակեն յուրաքանչյուր գերատեսչության գրավոր ուղեցույցում հաղորդվելիք տեղեկատվությունը (տե՛ս 1-ին նպատակ, 1-ին ռազմավարություն) և կսահմանեն արդյունավետ ռազմավարությունների վերարտադրմանն ուղղված քայլերը, ինչպես նաև կուսումնասիրեն նահանգի ողջ տարածքում արդյունավետ ռազմավարությունների իրականացման մեթոդաբանությունները: Դեպարտամենտները կօգտագործեն «Զբաղվածությունն առաջնահերթ» քաղաքականության շրջանակներում տրամադրված պետական և նահանգային տեխնիկական աջակցության ռեսուրսները: Օրինակ՝ Աշխատանքի դեպարտամենտի հաշմանդամություն ունեցող անձանց զբաղվածության հարցերով քաղաքականության գրասենյակը (ODEP), Անցումային շրջանում տեխնիկական աջակցության ազգային կենտրոնը (NTACT) և Զբաղվածության ոլորտում առաջնորդության պետական ցանցը:
· CIE-ի մատակարարների համար նախատեսված վեբինար. Դեպարտամենտները կմշակեն և իրենց տարածքում կանցկացնեն CIE-ի թեմայով վեբինար SE մատակարարների համար՝ նվիրված «Triple E»-ի գործելակերպերին, որով բարելավվում են CIE-ի արդյունքները: 
· Դասընթացների մշակում. Դեպարտամենտները կմշակեն դասընթացների ուսումնական ծրագիրը և տեղեկատվական նյութեր «Triple E»-ի ծառայության մոդելների և կապի հաստատման այլ տարբերակների համար:
2-րդ փուլի գործողություններ
· Այլընտրանքային ծառայության մոդելներ. Իրականացման հարցերով զբաղվող աշխատանքային խմբի իրականացմանն ուղղված գործունեության շրջանակներում դեպարտամենտները կհետազոտեն և կկազմեն այնպիսի ծառայությունների մոդելներ, որոնք այլընտրանքային են ոչ ներառական զբաղվածության պայմանների համեմատ, ինչպիսիք են` աշխատանքային գործունեության ծրագրերը` նպատակ ունենալով ընդլայնել առկա մատակարարների հնարավորությունները և սատարել CIE-ին:
Նպատակ 2, Ռազմավարություն 2. Որոշել և խթանել նահանգի ողջ տարածքում գործող SE մատակարարների կարողությունները և սատարել CIE-ին
Այս ռազմավարության իրականացմանն ուղղված գործողություններից են.
1-ին փուլի գործողություններ
· Համայնքային ռեսուրսների քարտեզագրում. Իրենց սկզբնական կարիքների գնահատման շրջանակներում դեպարտամենտները սահմանում են առկա այնպիսի ծրագրերի թիվն ու գտնվելու վայրը, ինչպիսիք են` CRP SE ծառայություններ մատուցողները, տարածաշրջանային կենտրոնների ցերեկային ծրագրերը, որոնք մատուցում են Անձնական կարիքներին հարմարեցված ծառայություններ, ծառայություններ WorkAbility I-ի շրջանակներում, «Քոլեջից դեպի մասնագիտական կյանք», անցումային շրջանում գործընկերության ծրագրեր, ինչպես նաև «Մենք կարող ենք աշխատել» փորձարկային ծրագրեր` նպատակ ունենալով ցուցակագրել առկա կարողությունները: Հավաքագրված տեղեկությունները հրապարակվելու են CIE-ի կայքում մինչև 2017 թվականի հունիսի 30-ը:
· Մեծահասակների աշխատանքային փորձ. Դեպարտամենտները կզարգացնեն արդյունավետ հերթականությամբ մատուցվող ծառայությունները հետևյալ միջոցներով.
· Աջակցելով SE խմբային ծառայություններ մատուցողներին` նպատակ ունենալով սահմանել և նախապատրաստել անհատներին CIE անցմանը և մատուցելով մեծահասակների աշխատանքային փորձի ձեռքբերման կամ զբաղվածության նախապատրաստական հիմնարար ծառայություններ:
· Աջակցելով ոչ ներառական պայմաններում, օրինակ՝ աշխատանքային գործունեության ծրագրերում ներգրավված անհատներին անցնել ներառական զբաղվածության, այդ թվում` մատուցելով մեծահասակների աշխատանքային փորձի ձեռքբերման կամ զբաղվածության նախապատրաստական հիմնարար ծառայություններ:
· Գործընկերության հնարավորություններ որոշակի հերթականությամբ իրականացվող ֆինանսավորման համար. Դեպարտամենտները սահմանելու են տեղական գործընկերություններ LEA-ների, DOR-ի և տարածաշրջանային կենտրոնների միջև և աջակցելու են նրանց դեպի CIE-ին տանող առանձին ծառայությունների և օժանդակ միջոցառումների ֆինանսավորման հատկացման հերթականության որոշման հարցում: Այստեղ կընդգրկվեն նաև PSE-ի համակարգի շրջանակներում սովորող և մտավոր հետամնացություն և զարգացման խանգարումներ ունեցող անհատներին լրացուցիչ օժանդակ ծառայություններ մատուցողները: 
· Օրինակ, ուսումնասիրվելու են արդյունավետ հերթականությամբ ֆինանսավորման մեխանիզմները, ինչպիսիք են` Անձնական կարիքներին հարմարեցված ծառայությունները կամ SB 577 (Pavley) ցուցադրական ծրագրերը, համայնքային քոլեջների հաշմանդամություն ունեցող ուսանողների և DOR-ի ծառայությունները, որոնք կոչված են աջակցնել դեպի CIE տանող PSE դասընթացներինը:
· SE և անձնական կարիքներին հարմարեցված զբաղվածության ֆինանսավորում. Դեպարտամենտներն ուսումնասիրելու են SE-ն և անձնական կարիքներին հարմարեցված զբաղվածության ֆինանսավորման կառույցները, այդ թվում հետևյալը. 
· Ներգրավման ներկայիս ցուցանիշները:
· Ֆինանսավորման մոդելները, այդ թվում` արդյունքների վրա հիմնված ֆինանսավորումը, CIE խթանները, արդյունավետ հերթականությամբ հատկացվող ֆինանսավորումը, հիբրիդային ֆինանսավորումը, տարածաշրջանային զբաղվածության ցանցերը և այլն:
· Արդյունավետ հերթականությամբ ծառայություններ:
· Այլընտրանքային ռեսուրսներ նոր կամ ընդլայնված ծրագրի զարգացման համար, ինչպիսիք են` մասնավոր և պետական հատվածների գործընկերությունը և դրամաշնորհները:
· Նահանգային կարիքների գնահատում. Դեպարտամենտները հիմք կընդունեն Համայնքային ռեսուրսների քարտեզագրումը, որը սահմանված է 1-ին փուլում` նպատակ ունենալով մշակել զբաղվածությանը նախորդող և զբաղվածության ապահովման ծառայությունների պահանջարկի կարիքների գնահատումը նահանգի ողջ տարածքում:
2-րդ փուլի գործողություններ
· Մատակարարների ռեսուրսներ. Դեպարտամենտները կսահմանեն ռեսուրսներ՝ անցումային շրջանում ծառայություն մատուցողներին աջակցելու և տարանջատված կամ նվազագույնից ցածր աշխատավարձից CIE-ին անցնելու ընտրություն կատարած ավելի շատ մարդկանց սատարելու համար: Դեպարտամենտները կտրամադրեն հստակ տեղեկություններ գոյություն ունեցող և նոր ծրագրերին, օրինակ` SE խմբին, Աշխատանքային գործունեության ծրագրերին և ցերեկային ծրագրերին հատկացվող աջակցության ընդլայնման տարբերակների վերաբերյալ` անդրադառնալով ներառական և անհատականացված զբաղվածության մոդելներին, որոնք թույլ են տալիս սպառողներին օգտվել CIE-ից: 
· Հրաժարում տնային և համայնքահեն ծառայություններից (HCBS). Համատեղ ուղեցույցում շեշտադրվելու է HCBS-ի հրաժարման պահանջների օգտագործումը՝ անձնակենտրոն ծառայությունների մատուցման միջոցով CIE-ի տարբերակները խթանելու համար:
· Անդրադարձ CIE-ի արգելքներին. Դեպարտամենտները կսահմանեն այն արգելքները, որոնց անհրաժեշտ կլինի անդրադառնալ օրենսդրական և կարգավորման մարմնի կամ քաղաքականության գործընթացների միջոցով: Հնարավոր արգելքներից են՝ մատակարարների ներգրավման համար ներկայացվող պահանջները և ֆինանսավորման կառույցները: Այլ համակարգային արգելքները, ինչպիսիք են` տվյալների փոխանակման մասին պայմանագրերը, կսահմանվեն և համապատասխան անդրադարձի կարժանանան իրականացման շրջանակներում:
· Արդյունավետության փորձարկում. Քանի դեռ չի ստացվել HCBS-ից հրաժարման հաստատումը դաշնային մակարդակով, DDS-ն իրականացնելու է համայնքահեն մասնագիտական զարգացման (CBVD) ծառայությունների (Pavley SB 577) արդյունավետության փորձարկում հինգ տարածաշրջանային կենտրոններում` նպատակ ունենալով նահանգի ողջ տարածքում վերջնականապես ընդլայնել և շաղկապել (CBVD) ծառայության մոդելն արդյունավետ հերթականությամբ մատուցվող այլ ծառայություններին:
· Աշխատանքային գործունեության ծրագիր. DDS-ն անդրադառնալու է աշխատավարձին և աշխատանքային գործունեության ծրագրերում ներառման ցուցանիշներին` հետևելով CMS-ի պայմաններն ամրագրող կանոնակարգի պահանջներին:
· Հրաժարման մասին լրամշակում. DDS-ը պատրաստելու է հրաժարման մասին լրամշակում CBVD-ի ծառայությունների համար (Pavley SB 577)` հետևելով CMS-ի ժամանակացույցին:
Նպատակ 2, Ռազմավարություն 3. Սատարել անցումը դպրոցից զբաղվածության նախապատրաստական ծառայություններին և CIE-ին
Այս ռազմավարության իրականացմանն ուղղված գործողություններից են.
1-ին փուլի գործողություններ
· Հաղորդակցում CIE-ի համակարգային կարողությունների աճի դյուրացման նպատակով.
· Առաջարկել տեղեկատվություն և ռեսուրսներ LEA-ներին աշակերտների և ուսանողների, ինչպես նաև ծնողների համար` դպրոցից դեպի զբաղվածության նախապատրաստական ծառայություններ և CIE անցումային շրջանում:
· Մատուցել տեղեկատվություն տարածքային կենտրոնների և մեծահասակների ցերեկային ծրագրերի շրջանակներում ծառայություն մատուցողներին՝ անհատականացված ցերեկային ծառայությունների և զբաղվածությանը նախորդող այլ նախապատրաստական ծառայությունների վերաբերյալ: 
· Մատուցել տեղեկատվություն LEA-ներին, աշակերտներին, ուսանողներին և ծնողներին, ինչպես նաև տարածքային կենտրոններին առկա ռեսուրսների օգտագործման վերաբերյալ` նպատակ ունենալով աջակցել հանրային նպաստների և աշխատանքային խթանների վրա եկամուտների ազդեցության ընկալմանը: 
· CIE-ին սատարելու համար յուրաքանչյուր դեպարտամենտ իր անձնակազմին և գործընկեր գերատեսչություններին կտրամադրի ընթացիկ տեխնիկական աջակցություն: 
· Վերահսկման պարտականություններ. CDE-ն շարունակելու է իրականացնել ընդհանուր վերահսկման գծով իր պարտականությունները, այդ թվում` իրականացնելով անցումային շրջանի պահանջների հետ կապված գործելակերպերի մոնիթորինգ: Նշվածը ներառում է այն պահանջը, որ եթե LEA-ից բացի որևէ մասնակից գերատեսչություն չի մատուցում անցումային շրջանի այն ծառայությունները, որոնք վերջինս համաձայնվել է մատուցել IEP-ի շրջանակներում, ապա LEA-ն կգումարի IEP թիմի նիստ` նպատակ ունենալով սահմանել այլընտրանքային ռազմավարություններ անցումային շրջանում աշակերտների և ուսանողների կարիքները բավարարելու համար:
Նպատակ 2, Ռազմավարություն 4. Զարգացնել բիզնես գործընկերների նախաձեռնությունները
Այս ռազմավարության իրականացմանն ուղղված գործողություններից են.
2-րդ փուլի գործողություններ
· Բիզնես գործընկերների նախաձեռնող աշխատանքային խումբ. Դեպարտամենտները կպատրաստեն բիզնես գործընկերների նախաձեռնող աշխատանքային խումբ, որը կոչված կլինի մշակել ռազմավարություններ՝ շահառուներին սպասարկելու և տեղի բիզնես գործընկերներին ներգրավելու, ինչպես նաև մտավոր հետամնացություն և զարգացման խանգարումներ ունեցող անհատների օգնությամբ սեփական աշխատուժի զարգացման կարիքները բավարարելու համար: Աշխատանքային խումբն աշխատելու է համագործակցությունը բարելավելու և շահառուների մասնագիտական ճանապարհն ամրապնդելու ուղղությամբ` գործի դնելով «Earn and Learn» և «OJT» մոդելները: (CIE-ի տարեկան զեկույցում արտացոլվելու է մինչ օրս արձանագրված առաջընթացը և հետագա քայլերը:) 
· Կարողությունների զարգացում. Դեպարտամենտները կուսումնասիրեն համակարգերը սատարելու եղանակները, այդ թվում.
· Ամրապնդելով գործընկերությունը Կալիֆորնիայի աշխատուժի զարգացման համակարգի և նահանգային բիզնես համայնքների, օրինակ, Կալիֆորնիայի Առևտրի պալատի հետ` նպատակ ունենալով ընդլայնել համայնքահեն աշխատատեղերի հասանելիությունը մտավոր հետամնացություն և զարգացման խանգարումներ ունեցող անձանց համար:
· Ընդլայնել գործատուների համագործակցությունը` տարածաշրջանային գործատուների կարիքների սահմանումը և բիզնես համայնքում տարածաշրջանային մակարդակով աշխատանքի տեղավորման հնարավորություններն ավելի լավ համակարգելու նպատակով:
· Տրամադրել գործատուներին տեղեկություններ իրենց բիզնես կարիքները որակավորված աշխատակիցների միջոցով բավարարելու վերաբերյալ` օգտվելով SE շրջանակներում և անձնական կարիքներին հարմարեցված զբաղվածության գործընթացներում առկա գործիքներից և ռեսուրսներից:
· Իրազեկվածության ընդլայնում և բիզնես գործընկերությունների իրականացում՝ նահանգային և ազգային մակարդակով CIE-ում անհատների ներգրավումը դյուրացնելու նպատակով:
· Աջակցության այլ տարբերակներ. Դեպարտամենտներն ուսումնասիրելու են CIE-ի աջակցության այլ տարբերակներ, ինչպիսիք են` բնական օժանդակման միջոցառումները աշխատավայրում կամ գործատուի հավանությունը ստացած աշխատանքային մոդելները:
· Մատակարարների կարողություններ. Դեպարտամենտները կսահմանեն տեղական մակարդակով առկա աշխատուժի զարգացման ռեսուրսները, ինչպիսիք են՝ AJCC-ները, մեծահասակների կրթությունը և համայնքային քոլեջները, որոնք հանդես չեն եկել որպես ծառայությունների ավանդական աղբյուրներ` նպատակ ունենալով մեծացնել մատակարարների կարողությունները, ինչպես նաև ընդլայնել կարողությունները պակաս սպասարկվող տարածաշրջաններում:
Նպատակ 2, Ռազմավարություն 5. Մշակել գործիքներ և ռեսուրսներ
Այս ռազմավարության իրականացմանն ուղղված գործողություններից են.
1-ին փուլի գործողություններ
· CIE ռեսուրսների վիրտուալ գործիքների ժողովածու. Դեպարտամենտները կսահմանեն առկա ռեսուրսները, որպեսզի մշակեն և հրապարակեն CIE գործիքների ժողովածուն CIE կայքում և կշարունակեն տրամադրել և, ըստ անհրաժեշտության, թարմացնել ռեսուրսները` շեշտը դնելով մեծահասակների ընթացիկ կրթության, մասնագիտական տեխնիկական կրթության կամ համայնքային քոլեջների ծրագրերի վրա: Գործիքների ժողովածուն կապահովի կապեր այնպիսի ազգային ծրագրերի հետ, ինչպիսիք են` Տեխնիկական աջակցության կենտրոնները, «Որոնում» նախագիծը, Զբաղվածության ոլորտում գործընկերությունները (PIE), Առաջնորդություն հաշմանդամություն ունեցող անձանց զբաղվածության և տնտեսական առաջխաղացման (LEAD) կենտրոնը, Գործնականացման համայնքները (CoP), Զարգացման հետ կապված խանգարումներ ունեցող անձանց ծառայություններ մատուցող նահանգային ղեկավարների ազգային ասոցիացիան (NASDDDS), Ինքնազբաղված անձանց ռեսուրսների ցանցը (SERN) և Հաշմանդամության հարցերով զբաղվող համալսարանական կենտրոնների ասոցիացիան (AUCD):
[bookmark: _Toc427738297][bookmark: _Toc462834042]Նպատակ 3 - Նպաստել մտավոր հետամնացություն և զարգացման խանգարումներ ունեցող անհատների կողմից իրազեկված ընտրություններ կայացնելու, պատշաճ կերպով CIE-ին նախապատրաստվելու, դրան անցնելու և դրանում ներգրավվելու կարողությանը:
[bookmark: _Toc427738298][bookmark: _Toc462834043]3.1 Առաջադրանքներ
3-րդ նպատակի ներքո սահմանված առաջադրանքն է.
· Առաջարկել CIE-ին առնչվող տեղեկատվություն և տեխնիկական աջակցություն անհատներին, վերջիններիս աջակցության ցանցին և բիզնես գործընկերներին։
[bookmark: _Toc427738299][bookmark: _Toc462834044]3.2 Թիրախային արդյունքներ 
· Մինչև 2016 թվականի հուլիսի 22-ը DOR-ը և DDS-ը չեն տեղավորի 24 տարեկանից ցածր որևէ անձի այնպիսի աշխատանքում, որտեղ նա կվաստակի նվազագույնից ցածր աշխատավարձ կամ դրանից ցածր գումար, բացառությամբ ստորև ներկայացված դեպքերի. 1) տվյալ անհատը 2016 թվականի հուլիսի 22-ի դրությամբ արդեն աշխատանքի է ընդունվել նվազագույնից ցածր աշխատավարձով սերտիֆիկացված գործատուի կողմից, կամ 2) տվյալ անհատն օգտվել է զբաղվածությանը նախորդող անցումային շրջանի ծառայություններից, ստացել է մասնագիտական խորհրդատվություն, ինչպես նաև տեղեկություններ և ուղղորդումներ, որոնք պետք է վերջինիս CIE ստանալու հնարավորություն տային, ինչպես նաև երբ տվյալ անհատը I) դիմել է VR ծառայություններից օգտվելու համար և համարվել է ոչ իրավասու, կամ II) տվյալ անհատը համարվել է իրավասու և ունի զբաղվածության անհատականացված ծրագիր, աշխատում է զբաղվածության արդյունքի ապահովման ուղղությամբ, ստացել է համապատասխան օժանդակ միջոցներ և ծառայություններ, այդ թվում ստացել է SE ծառայություններ ողջամիտ ժամանակահատվածում, սակայն անհաջող, ինչը բերել է գործի փակմանը, ստացել է մասնագիտական խորհրդատվություն, ինչպես նաև տեղեկություններ և երաշխավորագրեր դաշնային և նահանգային ծրագրերի համար` նպատակ ունենալով օգնել տվյալ անհատին բացահայտել, փորձել և ձեռք բերել CIE, ընդ որում խորհրդատվությունն ու տեղեկատվությունը նախատեսված չեն եղել նվազագույնից ցածր աշխատավարձ առաջարկող զբաղվածության համար: CDE-ն շարունակելու է ուղղորդել LEA-ներին, որպեսզի վերջիններս չօգտագործեն WorkAbility I-ի միջոցները նվազագույնից ցածր աշխատավարձ նախատեսող աշխատանքային պայմանները սատարելու համար:
· Մինչև 2019 թվականի մարտի 17-ը DOR-ը և DDS-ը չեն տեղավորի որևէ անհատի այնպիսի աշխատանքային պայմաններում, որոնք չեն բավարարում Medicaid-ի HCBS կանոնակարգը, որին կարելի է ծանոթանալ 430 Դաշնային օրենսգրքի (CFR) 42-րդ հոդվածում և հաջորդիվ:
· Մինչև 2019 թվականի մարտի 17-ը DDS-ն իրականացնելու է անհատների տեղափոխումն այն պայմաններից, որոնք չեն համապատասխանում Medicaid-ի HCBS կանոնակարգին որին կարելի է ծանոթանալ 430 Դաշնային օրենսգրքի (CFR) 42-րդ հոդվածում և հաջորդիվ: Այն անհատների պարագայում, ովքեր տեղափոխվում են Աշխատանքային գործունեության ծրագրերից կամ այլ ցերեկային ծրագրերից, որոնք չեն բավարարում HCBS կանոնակարգի պահանջները, DDS-ը, կիրառելով անձնակենտրոն պլանավորումը, աշխատանքներ կտանի անհատներին դեպի CIE տեղափոխելու կամ կընտրի դեպի CIE տանող հիմնարար մասնագիտական զարգացման ուղիներ, որոնք սահմանված են սույն Հայեցակարգում և համապատասխանում են անձնակենտրոն պլանավորման շրջանակներում տվյալ անհատի կողմից արտահայտված նպատակներին:
· Աշխատանք ունենալու ցանկություն հայտնած մտավոր հետամնացություն և զարգացման խանգարումներ ունեցող անհատների շրջանում տարեկան 10%-ով մեծացնել այն անձանց թիվը, ովքեր CIE-ն որպես նպատակ ընդգրկել են իրենց IPP-ում, սկսած 2017-2018թթ․ ֆինանսական տարվանից:[footnoteRef:15]  [15:  2011-2013թթ. Ազգային հիմնական ցուցանիշների հետազոտության (NCI) տվյալներով անհատների 39%-ը նշում է, որ գործազուրկ է և ցանկանում է աշխատանք գտնել: Այդ 39%-ից 27%-ի մոտ զբաղվածությունը որպես նպատակ ամրագրված է իրենց IPP-ում:] 

· IPP գործընթացի միջոցով բարձրացնել սպառողների իրազեկվածությունը զբաղվածության նախապատրաստական այն ծառայությունների վերաբերյալ, որոնք առկա են սկսած 2017-2018թթ․ ֆինանսական տարվանից՝ CIE-ին տարեկան 10%-ով սատարելու նկատառումով:[footnoteRef:16] [16:  DDS-ի ընթացիկ տվյալներով` գոյություն ունի աշխատանքային տարիքի (18 տարեկանից բարձր) 70000 չափահաս անձ, ով ներգրվված է աշխատանքային գործունեության ծրագրերում և ցերեկային ուսուցման ծառայություններում:  ] 

· Մինչև 2017-2018թթ․ ֆինանսական տարվա ավարտը DOR-ը և DDS-ը կմատուցեն CIE հնարավորությունների վերաբերյալ խորհրդատվություն, տեղեկատվություն և ուղղորդման ծառայություններ 400 անձանց, ովքեր ներկայումս աշխատում են նվազագույնից ցածր աշխատավարձով:[footnoteRef:17] [17:   Նախքան նվազագույնից ցածր աշխատավարձի վերաբերյալ WIOA-ով ամրագրված պահանջների ընդունումը և հիմք ընդունելով DOR-ի տրամադրության տակ եղած տվյալները 2013-2014թթ․ ֆինանսական տարվա համար` DOR-ը տարեկան փակում էր նվազագույնից ցածր աշխատավարձ ստացող միջինում 700 անձին մատուցվող ծառայությունների գործեր: ] 

[bookmark: _Toc427738300][bookmark: _Toc462834045]3.3 Ռազմավարություններ
3-ին նպատակի ներքո սահմանված ռազմավարություններից են.
1. Բարձրացնել CIE-ի ուղղությամբ կարիերայի իրենց նպատակներն իրագործելուն ուղղված աջակցության գործիքների ու ռեսուրսների մասին անհատական իրազեկվածությունը։
2. Աջակցել CIE տրամադրելու համար համակարգի իմացության, հմտությունների և ունակությունների զարգացմանը։
3. Մեծացնել մասնակցությունն այն աշխատանքներում, որոնք աջակցում են դեպի CIE տանող իրազեկված ընտրությանը:
Նպատակ 3, Ռազմավարություն 1. Բարձրացնել CIE-ի ուղղությամբ կարիերայի իրենց նպատակներն իրագործելուն ուղղված աջակցության գործիքների ու ռեսուրսների մասին անհատական իրազեկվածությունը։
Այս ռազմավարության իրականացման գործողություններն են. 
1-ին փուլի գործողություններ
· Հաղորդակցման պլան. դեպարտամենտները կմշակեն պլան՝ անհատների համար կիրառվող գործիքների ու ռեսուրսների առկայության վերաբերյալ տեղեկատվությունը փոխանցելու համար: 
· Քննարկման թեմաների մշակում համապատասխան LEA-ի, DOR-ի վարչաշրջանի և տարածքային կենտրոնի անձնակազմի համար:
· CIE վեբինար. CIE-ի թեմայով վեբինարի մշակում և անցկացում անհատների ու նրանց ընտանիքների համար:
· Զբաղվածությանը նախորդող անցումային շրջանի ծառայություններ. Համաձայն WIOA օրենքի պահանջի, այն է՝ տրամադրել զբաղվածությանը նախորդող անցումային շրջանի ծառայություններ մտավոր հետամնացություն և զարգացման խանգարումներ ունեցող 16-ից 21 տարեկան ուսանողներին, DOR-ը LEA-ների հետ համատեղ կանցկացնի իրազեկման արշավ՝ ուսանողներին CIE-ի կամ PSE-ի, ինչպես նաև աշխատունակության վերականգնման, այդ թվում` զբաղվածությանը նախորդող անցումային շրջանի ծառայությունների մասին տեղեկատվություն տրամադրելու նպատակով: 
· Տեղեկատվություն CIE-ի մասին. Դեպարտամենտները կառաջարկեն հետևյալը.
· Նվազագույն աշխատավարձից ցածր վարձատրությամբ աշխատող անձանց համար DOR-ը նրանց կտրամադրի տեղեկատվություն «Զբաղվածությունն առաջնահերթ» քաղաքականության և CIE ունենալու հնարավորությունների մասին: 
· CDE-ը տեխնիկական աջակցության կտրամադրի LEA-ներին՝ 16 տարեկան և ավելի բարձր տարիքի մտավոր հետամնացություն և զարգացման խանգարումներ ունեցող բոլոր ուսանողների համար IEP գործընթացում «Զբաղվածությունն առաջնահերթ» քաղաքականության վրա կենտրոնանալու և աջակցելու CIE-ի ձեռքբերմանը:  
· DDS-ը կառաջարկի տեխնիկական աջակցություն տարածքային կենտրոններին՝ IPP գործընթացում «Զբաղվածությունն առաջնահերթ» քաղաքականության վրա կենտրոնանալու և աջակցելու CIE-ի ձեռքբերմանը:
· Անցումային շրջանի ծառայություններ. CDE-ը կհետևի LEA-ի համապատասխանությանը անցման պահանջների հետ՝ հաշվի առնելով այն, որ սկսած 16 տարեկանից IEP-ն պետք է ներառի համապատասխան հետմիջնակարգ չափելի նպատակներ՝ հիմնված տարիքին համապատասխան անցման գնահատումների վրա, ինչպես նաև անցումային շրջանի ծառայություններ, որոնք անհրաժեշտ են աշակերտին՝ այդ նպատակներն իրագործելու ճանապարհին օժանդակելու համար: Անցումային շրջանի ծառայությունները կարող են, ըստ անհրաժեշտության, ներառել գործառութային մասնագիտական գնահատում: Բոլոր համապատասխան ուսանողների համար, ովքեր նախընտրում են ունենալ IPE, DOR-ը կանցկացնի մասնագիտական կարողությունների գնահատում, որն անհրաժեշտ է որպես աշխատունակության վերականգնման գործընթացի մի մաս: IPE-ն պետք է ավարտվի ավագ դպրոցն ավարտելուց առաջ: 
· Դրամաշնորհի տրամադրման և պայմանագրի պահանջներ. Դեպարտամենտները կկիրառեն հետևյալը. 
· CDE-ն կպահանջի, որ որպես WorkAbility I դրամաշնորհի պայման, դրամաշնորհառուները 16 տարեկան և ավելի բարձր տարիքի մտավոր հետամնացություն և զարգացման խանգարումներ ունեցող WorkAbility I խմբի ուսանողներին տրամադրեն տեղեկատվություն «Զբաղվածությունն առաջնահերթ» քաղաքականության և զբաղվածության հնարավորությունների, ինչպես նաև CIE-ին հասնելու աջակցության վերաբերյալ: 
· DOR-ը կպահանջի, որ որպես TPP պայմանագրերի պայման, պայմանագրի կատարող կողմը 16 տարեկան և ավելի բարձր տարիքի մտավոր հետամնացություն և զարգացման խանգարումներ ունեցող TPP ուսանողներին տրամադրի տեղեկատվություն «Զբաղվածությունն առաջնահերթ» քաղաքականության և զբաղվածության հնարավորությունների, ինչպես նաև CIE-ին հասնելու աջակցության վերաբերյալ:
· DDS-ը կաշխատի տարածքային կենտրոնների հետ DDS-ի և տարածքային կենտրոնների միջև կնքվող պայմանագրերում տարբեր լեզուներով տեղեկատվության ներառման վրա՝ սպառողներին «Զբաղվածությունն առաջնահերթ» քաղաքականության և զբաղվածության հնարավորությունների, ինչպես նաև CIE-ին հասնելու աջակցության վերաբերյալ տեղեկատվությունը փոխանցելու համար: DDS-ը տարեկան կտրվածքով հաշվետվություն կներկայացնի այն տարածքային կենտրոնների թվի մասին, որոնք իրենց կատարողական պայմանագրում զբաղվածությունը ներառում են որպես արդյունավետության չափանիշ:
· Համակարգի փոփոխության ֆինանսավորում. Համաձայն 2016/2017թթ. բյուջեի և ABx2- 1-ի՝ DDS-ը կառաջարկի ֆինանսավորում ծառայություններ մատուցող մարմիններին՝ համայնքահեն ներառական ծառայություների մատուցմանն աջակցելու իրենց կարողություններն ընդլայնելու համար:
· CIE-ի խթանների ֆինանսավորում. CIE-ի տեղերի բաշխման համար DDS-ը կառաջարկի խթանների ֆինանսավորում ծառայություններ մատուցող մարմիններին: DDS-ը, շահառուների ջանքերի ներդրմամբ, կմշակի և կիրականացնի նաև վճարովի պրակտիկայի ծրագիր՝ որպես մեկ այլ ճանապարհ դեպի CIE: 
· Անցման վիրտուալ գործիքներ և ռեսուրսներ. Դեպարտամենտները կտրամադրեն հետևյալ գործիքներն ու ռեսուրսները՝ օգնելու անհատներին և իրենց ընտանիքներին կամ ներկայացուցիչներին ստանալ կրթություն անցման գործընթացի վերաբերյալ և ընտելանալ իրենց համար հասանելի զբաղվածության ծառայությունների փոփոխություններին.
· Տեղեկատվական թերթիկ և ստուգաթերթիկ CIE-ի և դպրոցից աշխատանքի անցնելու գործընթացի վերաբերյալ՝ LEA-ների և աշակերտների ու նրանց ընտանիքների համար։ 
· Շարունակել տրամադրել տեղեկատվություն «Զբաղվածությունն առաջնահերթ» քաղաքականության կայքէջի համար, որը գործարկվում է SCDD-ի կողմից։
· Համակարգում Կալիֆորնիայի «Անցում միջնակարգից» մասնագիտական համայնքի հետ:
· Կարիերայի զարգացման գործիքներ և ռեսուրսներ. Դեպարտամենտները, DDS-ի Սպառողների խորհրդակցական կոմիտեի հետ համատեղ, կմշակեն մարդկանց անհրաժեշտ առաջնային գործիքներն ու ռեսուրսները՝ սպառողներին ու նրանց ընտանիքներին առկա ծառայությունների մասին ընդհանուր պատկերացում տալու համար:
· Տեղեկատվական թերթիկ, որը նկարագրում է, թե ինչպես օգտվել յուրաքանչյուր դեպարտամենտի ծառայություններից։
· Ընդհանուր սխեմա կարիերայի զարգացման ճանապարհների վերաբերյալ՝ սպառողների ու նրանց ընտանիքների համար:
· Նվազագույնից ցածր աշխատավարձի կիրառումը սահմանափակելու ռազմավարություններ. Դեպարտամենտները կսահմանեն այն ռազմավարությունները, որոնք նվազագույնից ցածր աշխատավարձով երկարաժամկետ աշխատող անհատներին կօգնեն տեղեկանալ CIE-ին և աշխատել CIE-ի ուղղությամբ: Նվազագույն աշխատավարձով զբաղվածությունից անցման այս ռազմավարություններն ուղղված կլինեն անձի անձնական կարիքների բավարարմանը և հիմնված կլինեն անձի ուժեղ կողմերի ու հետաքրքրությունների վրա:
Նպատակ 3, Ռազմավարություն 2. Աջակցել CIE տրամադրելու համար համակարգի իմացության, հմտությունների և ունակությունների զարգացմանը։ 
Այս ռազմավարության իրականացման գործողություններն են. 
1-ին փուլի գործողություններ
· Անձնակազմի զարգացում և վերապատրաստման ծրագրի նախագիծ. Դեպարտամենտները կմշակեն վերապատրաստման ծրագրի նախագիծ: Նախագիծը կօգնի զարգացնել դեպի CIE տանող ծառայությունների մատուցման վերաբերյալ գիտելիքները և հմտությունները, հասկանալ անցման գործընթացը, խորհրդատվության առավելությունները և ներգրավել գործատուներին հետևյալ խմբերում.
· Մտավոր հետամնացություն և զարգացման խանգարումներ ունեցող անձինք և նրանց ընտանիքները կամ ներկայացուցիչները, ըստ անհրաժեշտության
· LEA-ներ
· Համայնքահեն կազմակերպություններ
· Գործատուներ
· Դեպարտամենտի աշխատակազմ (DOR, CDE և DDS)
· Տարածքային կենտրոնի անձնակազմ
· PSE անձնակազմ։
Վերապատրաստման ծրագրի նախագիծը կարող է ներառել, սակայն չսահմանափակվել, հետևյալ թեմաներով.
· Անձի կարիքների բավարարմանն ուղղված պլանավորում և ուսումնասիրում՝ ներառյալ հետմիջնակարգ կրթության հնարավորությունները։
· Անկախ ապրելակերպի հմտություններ, որոնք անհրաժեշտ են CIE-ին աջակցելու համար։
· Ծառայությունների համակարգում բազմաթիվ համակարգերում: 
· Դաշնային և նահանգային օրենսդրական պահանջներ: 
· Նվազագույնից ցածր աշխատավարձ. Դեպարտամենտները գործատուներին և անհատներին կուղղորդեն թե՛ նվազագույնից ցածր աշխատավարձի կիրառմանը վերաբերող օրենսդրական պահանջների հարցում, թե՛ CIE-ի հնարավորությունները առավելագույնի հասցնելու ուղղությունների հարցում՝ ներառյալ երիտասարդների ու SWD-ի համար փաստաթղթերն ու ծառայությունների պահանջները:
· Վերապատրաստման ծրագիր. Դեպարտամենտները կսահմանեն ուսուցման բովանդակությունը, կմշակեն ուսումնական ծրագիր, կբացահայտեն ուսումնական ռեսուրսներին և կառաջարկեն վերապատրաստում՝ ըստ Հայեցակարգի վերապատրաստման ծրագրի նախագծի:
2-րդ փուլի գործողություններ
· Ծառայության մատուցողի վերապատրաստում. DOR-ը և DDS-ը կուսումնասիրեն ծառայություն մատուցող աշխատակազմի պարտադիր վերապատրաստումը՝ դեպի CIE ուղղորդող ծառայությունների վերաբերյալ:
Նպատակ 3, Ռազմավարություն 3. Մեծացնել անհատական մասնակցության հնարավորություններն այն աշխատանքներում, որոնք աջակցում են դեպի CIE տանող իրազեկված ընտրությանը 
Այս ռազմավարության իրականացման գործողություններն են. 
1-ին փուլի գործողություններ
· Տեղեկատվություն աջակցված զբաղվածության մասին. Դեպարտամենտները կմշակեն և կտարածեն տեղեկատվութուն LEA-ներին, DOR-ի վարչատարածքային անձնակազմին և տարածքային կենտրոններին՝ խրախուսելու CIE-ի ընկալումը, ներառյալ աջակցված անհատական աշխատանքի տեղավորումը՝ որպես առաջնահերթ ընտրություն: Բացի այդ, կհրապարակվի նաև տեղեկատվություն աջակցված աշխատանքի տեղավորման խմբային ծառայությունների վերաբերյալ՝ որպես ժամանակավոր կամուրջ դեպի CIE՝ ի տարբերություն մշտական աշխատանքի տեղավորման տարբերակի: 
· Սահմանափակ ժամանակով ծառայություն. Համաձայն WIOA օրենքի՝ DOR-ը ժամանակավոր, կարճաժամկետ աջակցված աշխատանքի խմբային ներառական տեղավորումները կօգտագործի որպես անհատի՝ դեպի CIE-ը կարիերայի զարգացման ճանապարհի մի մաս: Նրանց համար, ովքեր ընտրել են անհատական տեղավորմամբ CIE-ն՝ որպես իրենց զբաղվածության նպատակ, DDS-ը կօգտագործի աջակցված աշխատանքի խմբային տեղավորումները՝ որպես սահմանափակ ժամանակով պոտենցիալ ճանապարհ դեպի CIE:
· Ծառայությունների մատուցման համակարգի փոփոխության նպատակային աշխատանքային խումբ. Դեպարտամենտները կկազմեն Ծառայությունների մատուցման համակարգի փոփոխության նպատակային աշխատանքային խումբ, որում կընդգրկվեն թեմատիկ փորձագետներ յուրաքանչյուր դեպարտամենտի համակարգից՝ LEA-ի, DOR-ի վարչաշրջանի և տարածքային կենտրոնի հիմնական աշխատակազմին վերապատրաստելու և տեխնիկական աջակցություն ցուցաբերելու համար, ինչը կօգնի զարգացնել տեղական կարողությունները համակարգը փոխելու համար:
· Զբաղվածությանը նախորդող հնարավորություններ. Դեպարտամենտները ծառայություն մատուցող անձնակազմին կառաջարկեն տեխնիկական աջակցություն՝ մտավոր հետամնացություն և զարգացման խանգարումներ ունեցող անձանց զբաղվածությանը նախորդող շրջանին համապատասխան հիմնարար հմտությունների զարգացման դասընթաց մշակելու և տրամադրելու համար:
· CIE-ի հնարավորություններ պետական ծառայությունների մարմիններում. Դեպարտամենտները կմշակեն և կխթանեն CIE-ի հնարավորությունները` նահանգային մարմիններում անցկացվող վճարովի պրակտիկայի համար, որը կօգտագործվի որպես LEAP-ի այլընտրանք (համաձայն 2015թ. սեպտեմբերին SB 644-ի ուժի մեջ մտնելուն): FTB-ից տվյալների տարածման համաձայնությունը ձեռք բերելուց հետո դեպարտամենտները կկարողանան տրամադրել այն անհատների թվաքանակը, ովքեր հանդիսանում են տարածքային կենտրոնի շահառուներ և ովքեր աշխատում են պետական ծառայության մարմիններում:


2-րդ փուլի գործողություններ
· Տեղական մարմինների կարողությունների մեծացում համակարգային փոփոխության կատարման համար. Դեպարտամենտները կսահմանեն հիմնական ղեկավար կազմը, հաղորդակցման ռազմավարությունները և ռեսուրսները՝ LEA-ի, DOR-ի վարչաշրջանի և տարածքային կենտրոնի հիմնական անձնակազմերին վերապատրաստելու և տեխնիկական աջակցության ցուցաբերելու համար՝ տեղական համակարգերում փոփոխություններ կատարելու նպատակով, ինչպիսիք են.  
· DOR-ի / CDE-ի կողմից ֆինանսավորվող Անցումային շրջանի ծառայություններ
· DDS-ի կողմից ֆինանսավորվող ցերեկային ծրագրեր
· DDS-ի կողմից ֆինանսավորվող Աշխատանքային գործունեության ծրագրեր
· DOR-ի / DDS-ի կողմից ֆինանսավորվող SE ծրագրեր:
· Սահուն անցում զբաղվածությանը. Տարբերակների բացահայտում՝ CIE-ում ընդգրկված անհատների համար՝ անկախ տարիքից, բոլոր երեք համակարգերում սահուն անցումային գործընթաց ապահովելու համար:
[bookmark: _Toc462834046]5. ԵԶՐԱՓԱԿՈՒՄ
Այս Հայեցակարգը պարունակում է կոնկրետ առաջարկություններ, որոնք դեպարտամենտներին կուղղորդեն հաջորդ հինգ տարիների ընթացքում և կշեշտադրեն համագործակցությունը թե՛ նահանգային, թե՛ տեղական մակարդակներում՝ յուրաքանչյուր անձին CIE-ի ճանապարհին աջակցելու համար: 
Դեպարտամենտները կհետևեն մշակված ռազմավարությունների ու գործողությունների արդյունավետությանը: Տվյալներն էլեկտրոնային եղանակով տարեկան կտրվածքով կհրապարակվեն Զբաղվածության տվյալների տեղեկատվական հարթակում և CIE-ի կայքէջում և կներառեն ծրագրի առաջընթացի գնահատումը և առաջարկված հետագա քայլերը՝ շահառուների մասնակցությամբ:
Յուրաքանչյուր դեպարտամենտի ներկայացուցիչներից կազմված հանձնաժողովը կօգնի սահմանել աշխատակազմի ժամանակի և ֆինանսավորման կարևորագույն ռեսուրսները, որոնք անհրաժեշտ են Հայեցակարգն իրականացնելու համար: Հանձնաժողովը պարբերաբար կանցկացնի հանդիպումներ՝ իրականացման պլանի առաջընթացն ստուգելու և Հայեցակարգի թիրախային արդյունքներում, ըստ անհրաժեշտության, փոփոխություններ կատարելու համար:
«Իսկապես խիստ կարևոր է, որ յուրաքանչյուր համայնք միանա»:
Ծառայություն մատուցող - Կալիֆորնիայի CIE-ի շահառուների ֆորում, մարտի 23, 2015թ.

ՆԱԽԱԳԻԾ, 23.09.2016թ.

